
ACTA SS. CONGREGATIONUM

SACRA CONGREGATIO RITUUM

INSTRUCTIO
DE CULTU MYSTERII EUCHARISTICI

PROOEMIUM

1. Recentiora Ecclesiae documenta de mysterio eucharistico.

Eucharisticum mysterium sacrae Liturgiae, immo totius christia-
nae vitae, est vere centrum. Quare Ecclesia, a Spiritu Sancto edocta,
studet in dies illud magis pervestigare atque impensius de eo vivere.

Nostris temporibus sacrosanctum Concilium Vaticanum Il varias
rationes non parvi momenti huius mysterii proposuit.

Per Constitutionem de sacra Liturgia, quibusdam rebus de natura
et momento Eucharistiae in mentem revocans,” normas statuit de
recognoscendis ritibus sacrosancti Missae sacrificii, ut huius mysterii
celebratio actuosam ac plenam participationem foveret fidelium ;* in-
super usum ampliavit concelebrationis et communionis sub utraque
specie.’

In Constitutione de Ecclesia intimam necessitudinem exposuit quae
inter Eucharistiam et mysterium Ecclesiae intercedit.” In aliis demum
documentis pluries extulit momentum mysterii eucharistici in vita
fidelium,” necnon eius vim ad illustrandum sensum operis humani totius-

* Cfr. Conc. Vat. I, Const. de Sacra Liturgia, Sacrosanctum Concilium, nn. 2, 41, 47:
A A. S 56 (1964) pp. 97-98, 111, .113.

* Cfr. ibid., nn. 4854, 56: A. A. S 56 (1964) pp. 113-115.

* Cfr. ibid., nn. 55, 57: A. A. S 56 (1964) pp. 115-116.

* Cfr. Const. dogm. de Ecclesia, Lumen gentium, nn. 3, 7, 11, 26, 28, 50: A. A. S 57
(1965) pp. 6, 9-11, 15-16, 31-32, 33-36, 55-57.

° Cfr. Decr. de Oecumenismo, Unitatis redintegratio, nn. 2, 15: A. A. S 57 (1965
pp. 9192, 101-102; Decr. de pastorali Episcoporum munere in Ecclesia, Christus Domi-
nus, nn. 15, 30: A. A. S 58 (1966) pp. 679-680, 683-689; Decr. de Presbyterorum ministerio
et vita, Presbyterorum ordinis, nn. 2, 58, 1314, 18: A. A. S 58 (1966) pp. 991-993,
997-1005, 1011-1014, 1018-1019.

gue naturae creatae quatenus in eo « naturae elementa, ab hominibus
exculta, in Corpus et Sanguinem gloriosum convertuntur ».°

Ad has non paucas a sacrosancto Concilio edictas sententias viam
paraverat Pius Pp. XIlI imprimis Litteris Encyclicis Mediator Dei.
Summus vero Pontifex Paulus Pp. VI, Litteris Encyclicis Mysterium
Fidei® in memoriam revocavit momentum quarundam partium doctri-
nae de Eucharistia, praesertim de reali Christi praesentia et cultu etiam
extra Missam huic Sacramento debito.

2. Necessitas totam doctrinam horum documentorum simul prae oculis
habendi.

Propterea his ultimis temporibus nonnullae rationes traditae doctri-
nae de hoc mysterio impensius in Ecclesia passim considerantur et novo
ardore pietati fidelium proponuntur, cooperantibus etiam varii generis
studiis et inceptis, liturgicis praesertim et biblicis.

Necesse ergo est ut a tota doctrina horum documentorum normae
practicae desumantur quibus ostendatur quomodo populus christianus
erga hoc mysterium se gerere debeat ad illam cognitionem et sanctita-
tem assequendam quam Concilium Ecclesiae proposuit.

Interest enim ut mysterium eucharisticum illa qua par est claritate,
sub diversis eiusdem rationibus plene consideratum, ob oculos fidelium
resplendeat et rationes quae, secundum Ecclesiae doctrinam, inter
huius mysterii aspectus obiective intercedere noscuntur, etiam in vita
et mente fidelium foveantur.

3. Praecipua capita doctrinae in his documentis notanda.

Inter principia ad doctrinam spectantia, quae in praedictis docu-
mentis Ecclesiae de mysterio eucharistico dignoscuntur, sequentia
notare iuvabit, utpote quae afficiant habitum populi christiani erga
hoc mysterium, et ideo ad finem huius Instructionis directe spectent.

a) (( Dei Filius, in natura humana sibi unita, morte et resurrectione
sua mortem superando, hominem redemit et in novam creaturam
transformavit (cfr. Oui. 6, 15; 2 Cor. 5, 17). Communicando enim Spi-
ritum suum, fratres suos, ex omnibus gentibus convocatos, tamquam

° Cfr. Const. past. de Ecclesia in mundo huius temporis, Gaudium et spes, n. 38:
A. A S 58 (1966) pp. 1055-1056.

" AAS 39 (1947) pp. 547-572; cfr. Allocut. iis qui Conventui internationali de Liturgia
Pastorali, Assisii habito, interfuerunt. 22 sept. 1956: A. A. S 48 (1956) pp. 715-724.

* A A S 57 (1965) pp. 753-774.

corpus suum mystice constituit. In corpore illo vita Christi in credentes
diffunditur, qui Christo passo atque glorificato, per sacramenta arcano
ac reali modo uniuntur ».’

Ideo (( Salvator noster, in Cena novissima, qua nocte tradebatur,
Sacrificium eucharisticum Corporis et Sanguinis sui instituit, quo Sa
crificium Crucis in saecula, donec veniret, perpetuaret, atque adeo
Ecclesiae dilectae Sponsae memoriale concrederet mortis et resurrec-
tionis suae : sacramentum pietatis, signum unitatis, vinculum caritatis,
convivium paschale, in quo Christus sumitur, mens impletur gratia et
futurae gloriae nobis pignus datur ».*

Unde Missa, sive Cena dominica, est insimul et inseparabiliter :

— sacrificium, quo sacrificium Crucis perpetuatur;

— memoriale mortis et resurrectionis Domini dicentis: « hoc fa
cite in meam commemorationem » (Lc. 22, 19) ;

— sacrum convivium in quo, per communionem corporis et san-
guinis Domini, populus Dei bona sacrificii paschalis participat, reno-
vat novum foedus semel in sanguine Christi a Deo cum hominibus
factum, ac in fide et spe convivium eschatologicum in regno Patris
praefigurat et praevenit, mortem Domini annuntians « donec veniat )).”

0) In Missa ergo sacrificium et sacrum convivium ita ad idem my-
sterium pertinent, ut arctissimo vinculo alterum cum altero cohaereat.
Nam Dominus in ipso sacrificio Missae immolatur cum « sacramenta-
liter incipit praesens adesse tamquam spiritualis fidelium alimonia
sub speciebus panis et vini ».** Et eo fine Christus sacrificium hoc
Ecclesiae concredidit ut fidelesillud et spiritualiter, per fidem et carita-
tem, et sacramentaliter, per sacrae communionis convivium, participent.
Participatio vero Cenae dominicae semper est communio cum Christo
sese Patri pro nobis in sacrificium offerente.”

c) Celebratio eucharistica, quae fit in Missa, est actio non solum
Christi, sed etiam Ecclesiae. In ea enim Christus, incruente per saecula

* Conc. Vat. Il, Const. dogm. de Ecclesia, Lumen gentium, n. 7: A. A S 57
(1965) p. 9.

“ Conc. Vat. Il, Const. de Sacra Liturgia, Sacrosanctum Concilium, n. 47: A. A. S
56 (1964) p. 113.

" Cfr. Conc. Vat. Il, Const. de Sacra Liturgia, Sacrosanctum Concilium, nn. 6, 10,

47, 106: A. A. S 56 (1964) pp. 100102, 113, 126; Decr. de Presbyterorum ministerio et
vita, Presbyterorum ordinis, n. 4. A. A. S 58 (1966) pp. 995-997.

* Paulus VI, Litt. Encycl. Mysterium Fidei : A. A. S 57 (1965 p. 762.

® Cfr. Pius XII, Litt. Encycl. Mediator Dei : A. A. S. 39 (1947) pp. 564-566.

perpetuans sacrificium in cruce peractum,” seipsum Patri in salutem
mundi ministerio sacerdotum offert.” Ecclesia vero, sponsa et ministra
Christi, una cum ipso munere fungens sacerdotis et hostiae, eum Patri
offert et simul seipsam totam offert cum eo.*

Hoc modo Ecclesia, praesertim in magna prece eucharistica, una cum
Christo, gratias agit Patri in Spiritu Sancto pro omnibus bonis quae in
creatione et, praeclaro quidem modo, in mysterio paschali hominibus
confert, illumque pro adventu regni sui obsecrat.

d) Unde nulla Missa, sicut et nulla actio liturgica, est actio mere
privata, sed celebratio Ecclesiae, prout est societas diversis ordinibus et
muneribus ordinata, in qua singuli secundum proprium ordinem et pro-
pria munera agunt.”’

e) Celebratio Eucharistiae in Missae sacrificio vere est origo et
finis cultus qui eidem extra Missam exhibetur. Non solum enim sacrae
Species quae post Missam manent ex ipsa derivantur, sed insuper in eum
praecipuum finem post Missam servantur, ut fideles, qui Missae interesse
non possunt, per communionem sacramentalem, rectis dispositionibus
susceptam, Christo eiusque sacrificio, quod in Missa celebratur,
uniantur.™

Quare ipsum Sacrificium eucharisticum totius cultus Ecclesiae
totiusque vitae christianae fons et culmen est.” Hoc Sacrificium gra-
tiarum actionis, propitiationis, impetrationis et laudis fideles plenius
participant quando non solum sacram Victimam atque in ea seipsos

“ Cfr. Conc. Vat. IlI, Const. de Sacra Liturgia, Sacrosanctum Concilium, n. 47:
A. A. S 56 (1964) p. 113.

* Cfr. Conc. Trid., Sess. XXII, Decr. de Missa, cap. | : Denz. 938 (1741).

* Cfr. Conc. Vat. Il, Const. dogm. de Ecclesia, Lumen gentium, n. 11: A. A. S 57
(1965) pp. 15-16; Const. de Sacra Liturgia, Sacrosanctum Concilium, nn. 47-48: A. A. S
56 (1964) p. 113; Decr. de Presbyterorum ministerio et vita, Presbyterorum ordinis,
nn. 2, 5: A. A. S 58 (1966) pp. 991-993, 997-999; Pius XII, Litt. Encycl. Mediator Dei:
A A S 39 (1947) p. 552; Paulus VI, Litt. Encycl. Mysterium Fidei: A. A. S 57 (1965
p. 761.

" Cfr. Conc. Vat. Il, Const. de Sacra Liturgia, Sacrosanctum Concilium, nn. 26-28:
A. A S 56 (1964) p. 107; et infra n. 44.

* Cfr. infra n. 49.

“ Cfr. Conc. Vat. Il, Const. dogm. de Ecclesia, Lumen gentium, n. 11: A. A. S. 57
(1965) pp. 1516; Const. de Sacra Liturgia, Sacrosanctum Concilium, n. 41: A. A. S
56 (1964) p. 111; Decr. de Presbyterorum ministerio et vita, Presbyterorum ordinis,
nn. 2, 5, 6: A. A. S. 58 (1966) pp. 991-993, 997-999, 999-1001; Decr. de Oecumenismo, Uni-
tatis redintegratio, n. 15: A. A-S 57 (1965 pp. 101-102.

Patri ex toto corde cum sacerdote offerunt, sed etiam eandem Victimam
in sacramento recipiunt.

/) Nemo dubitare debet « quin omnes Christi fideles pro more in
catholica Ecclesia semper recepto latriae cultum, qui vero Deo debe-
tur, huic sanctissimo Sacramento in veneratione exhibeant. Neque enim
ideo minus est adorandum, quod fuerit a Christo Domino, ut sumatur,
institutum ».* Etenim etiam in Sacramento quod reservatur ipse est
adorandus® cum ibidem sit substantialiter praesens per illam conver-
sionem panis et vini quae, iuxta Concilium Tridentinum,” aptissime
transubstantiatio appellatur.

g) Mysterium ergo eucharisticum tota sua amplitudine consideran-
dum est tam in ipsa celebratione Missae quam in cultu sacrarum Spe-
cierum, quae post Missam ad extensionem gratiae Sacrificii asser-
vantur.”

Ex his principiis normae desumi debent de practica ordinatione
cultus huic Sacramento etiam post Missam debiti deque eiusdem com-
positione cum recta ordinatione sacrificii Missae ad mentem prae-
scriptionum Concilii Vaticani Il et aliorum hac de re Apostolicae Sedis
documentorum.”

i. Sensus generalis praesentis Instructionis.

Quare Summus Pontifex Paulus VI Consilio ad exsequendam Con-
stitutionem de sacra Liturgia delegato mandavit ut peculiarem In-
structionem pararet, in qua practicae huiusmodi normae, praesentibus
in rerum adiunctis utiliores, ederentur.

* Conc. Trid., Sess. XIll, Decr. de Eucharistia, cap. 5: Denz. 878 (1643).

* Cfr. Paulus VI, Litt. Encycl. Mysterium Fidei : A. A. S 57 (1965 pp. 769-770;
Pius X1, Litt. Encycl. Mediator Dei : A. A. S. 39 (1947) p. 569.

* Cfr. Sess. XIIl, Decr. de Eucharistia, cap. 4: Dem. 877 (1642); can. 2: Dem.
834 (1652).

* Cfr. praedicta documenta quatenus omnia de sacrificio Missae agunt; de utroque
vero aspectu mysterii tractant Conc. Vat. Il, Decr. de Presbyterorum ministerio et
vita, Presbyterorum ordinis, n. 5, 18: A. A. S 58 (1966) pp. 997-999, 1018-1019; Paulus VI,
Litt. Encycl. Mysterium Fidei : A. A. S 57 (1965) p. 74 ; Pius XII, Litt. Encycl. Media-
tor Dei: A. AL S 39 (1947) pp. 547-572; Allocut. iis qui Conventui internationali de
Liturgia Pastorali, Assisii habito, interfuerunt, 22 sept. 1956: A. A. S 48 (1956
pp. 715-723.

* Cfr. Paulus VI, Litt. Encycl. Mysterium Fidei: A. A. S 57 (1965 pp. 769-772
Pius X11, Litt. Encycl. Mediator Dei : A. A. S 39 (1947) pp. 547-572; S. Congr. Rituum,
Instructio De Musica sacra, 3 sept. 1958: A. A. S 50 (1958) pp. 630-663; Instructio
Inter Oecumenici, 26 sept. 1964: A. A. S 56 (1964) pp. 877-900.

Oportet autem ut hae normae eo praesertim spectent, ut non solum
prae oculis habeantur generaliora principia in catechesi de mysterio
eucharistico populo tradenda, verum etiam ut magis intellegibilia fiant
signa quibus Eucharistia, ut memoriale Domini, celebratur et prouti
sacramentum permanens in Ecclesia colitur.

Quamvis enim in hoc mysterio illud excellens et singulare repe-
riatur quod ipse sanctitatis auctor in eo praesens est, tamen commune
el est cum ceteris sacramentis symbolum esse rei sacrae et invisibilis
gratiae formam visibilem.” Unde eo securius et efficacius in mentem et
vitam fidelium penetrabit quo aptiora et clariora erunt signa quibus
celebratur et colitur.”

PARS |

De quibusdam generalioribus principiis praesertim attendendis
in catechesi de mysterio eucharistico populo tradenda

5. Requisita in pastoribus qui catechessm de hoc mysterio tradere debent.

Ut mysterium eucharisticum mentem et vitam fidelium paulatim
imbuat necessaria est apta catechesis.

Pastores vero, ut hanc debite tradere valeant, debent imprimis non
solum integram doctrinam fidei, quae in documentis magisterii conti-
netur, prae oculis habere, verum etiam in spiritum Ecclesiae hac in
re corde et vita altius penetrare.” Tunc demum ea quae ex omnibus
rationibus huius mysterii singulis in casibus fidelibus magis conve-
nient facile decernent.

Prae oculis vero habitis iis quae in n. 3 dicta sunt, ad sequentia,
praeter alia, peculiari modo attendendum erit.

6. Mysterium eucharisticum centrum totius vitae Ecclesiae.

Catechesis de mysterio eucharistico eo tendat oportet ut fidelibus
inculcet celebrationem Eucharistiae vere centrum esse totius christia-

* Cfr. Conc. Trid., Sess. XIIl, Decr. de Eucharistia, cap. 3: Denz. 876 (1639).

Cfr. etiam S. Thomas Ag., Summa Theol. I11, g. 60, a 1.

* Cfr. Conc. Vat. Il, Const. de Sacra Liturgia, Sacrosanctum Concilium, nn. 33,
59: A. A S 56 (1964) pp. 108-109, 116.

“ Cfr. Conc. Vat. Il, Const. de Sacra Liturgia, Sacrosanctum Concilium, nn. 14,

17-18: AAS 56 (1964) pp. 104, 105.

nae vitae cum pro universa Ecclesia tum pro eiusdem Ecclesiae con-
gregationibus localibus. Nam « cetera sacramenta, sicut et omnia
ecclesiastica ministeria, et opera apostolatus, cum sacra Eucharistia
cohaerent et ad eam ordinantur. In sanctissima enim Eucharistia
totum bonum spirituale Ecclesiae continetur, ipse scilicet Christus,
Pascha nostrum panisgue vivus per carnem suam Spiritu Sancto vivi-
ficatam et vivificantem vitam praestans hominibus, qui ita invitantur
et adducuntur ad seipsos, suos labores cunctasque res creatas una cum
ipso offerendos ».**

Communio vitae divinae et unitas populi Dei, quibus Ecclesia sub-
sistit, Eucharistia apte significatur et mirabiliter efficitur.” In ea cul-
men habetur et actionis qua Deus in Christo mundum sanctificat et
cultus quem homines Christo et per ipsum Patri in Spiritu Sancto exhi-
bent ; * eiusque celebratio « summe eo confert ut fideles vivendo expri-
mant et aliis manifestent mysterium Christi et genuinam verae Eccle-
siae naturam ».™

7. Mysterium eucharisticum centrum Ecclesiae localis.

Per Eucharistiam « continuo vivit et crescit Ecclesia. Haec Christi
Ecclesia vere adest in omnibus legitimis fidelium congregationibus
localibus, quae pastoribus suis adhaerentes, et ipsae in Novo Testa-
mento ecclesiae vocantur. Hae sunt enim loco suo Populus novus a
Deo vocatus, in Spiritu Sancto et in plenitudine multa (cfr. / Thess.
1, 5). In eis praedicatione Evangelii Christi congregantur fideles et
celebratur mysterium Cenae Domini, "ut per escam et sanguinem
Domini corporis fraternitas cuncta copuletur ",** In quavis altaris
communitate, sub Episcopi sacro ministerio x> vel sacerdotis qui Epi-
scopi vices gerit™ (( exibetur symbolum illius caritatis et " unitatis

* Conc. Vat. I, Decr. de Presbyterorum ministerio et vita, Presbyterorum ordinis,
n.5: A A S 58 (196) p. 997.

* Cfr. Conc. Vat. IlI, Const. dogm. de Ecclesia, Lumen gentium, n. 11: A. A. S
57 (1965) pp. 15-16; Decr. de Oecumenismo, Unitatis redintegratio, nn. 2, 15: A. A. S 57
(1965) pp. 91-92, .101-102

® Cfr. Conc. Vat. Il, Const. de Sacra Liturgia, Sacrosanctum Concilium, n. 10:
A A S 56 (1964) p. 102

* lbid.,, n. 2: A. A. S. 56 (1964) pp. 97-98; cfr. etiam n. 41: A. A. S 56 (1964) p. 111.

* Oratio mozarabica: PL 96. 759 B.

® Conc. Vat. Il, Const. dogm. de Ecclesia, Lumen gentium, n. 26: A. A. S 57
(1965) p. 31.

* Cfr. Conc. Vat. Il, Const. de Sacra Liturgia, Sacrosanctum Concilium, n. 42:
A A S 56 (1964) pp. 111-112.

35 - A. A S

Corporis mystici, sine qua non potest esse salus ",** In his communi-
tatibus, licet saepe exiguis et pauperibus, vel in dispersione degentibus,
praesens est Christus, cuius virtute consociatur una, sancta, catholica
et apostolica Ecclesia. Etenim " non aliud agit participatio corporis et
sanguinis Christi, quam ut in id quod sumimus transeamus " * ».”

8. Mysterium eucharisticum et unitas christianorum.

Praeter ea quae communitatem ecclesialem singulosque fideles respi-
ciunt, pastores ad eam etiam doctrinae partem sedulo attendant, qua
Ecclesia docet per memoriale Domini, secundum ipsius voluntatem cele-
bratum, unitatem omnium in ipsum credentium significari et effici.”

Ad normam Decreti de Oecumenismo® Concilii Vaticani |, fideles
adducantur ad rectam aestimationem bonorum quae servantur in tra-
ditione eucharistica qua fratres aliarum confessionum christianarum
Cenam dominicam celebrare consueverunt. Dum enim «in sancta Cena
mortis et resurrectionis Domini memoriam faciunt, vitam in Christi
communione significari profitentur atque gloriosum eius adventum
expectant ».* Qui autem sacramentum Ordinis servaverunt, in cele-
bratione Eucharistiae « cum Episcopo uniti accessum ad Deum Patrem
habentes per Filium Verbum incarnatum, passum et glorificatum, in effu-
sione Sancti Spiritus, communionem cum Sanctissima Trinitate conse-
quuntur, "divinae consortes naturae " (2 Pt. 1, 4) effecti. Proinde per
celebrationem Eucharistiae Domini in his singulis ecclesiis, Ecclesia
Dei aedificatur et crescit, et per concelebrationem communio earum
manifestatur ».*

Maxime in celebratione mysterii unitatis decet omnes christianos
dolore &ffici de divisionibus quibus invicem separantur. Orationes ita-
gue apud Deum fundant, ut universi Christi discipuli altius in dies
Eucharistiae mysterium ad veram ipsius mentem percipiant illudque
ita celebrent ut, Christi corporis participes effecti, unum corpus

* Cfr. S. Thomas Ag., Summa Theol. II1, g. 73, a 3.

* S. Leo M., Serm. 63, 7: PL 54, 357C.

7 Conc. Vat. Il, Const. dogm. de Ecclesia, Lumen gentium, n. 26: A. A. S 57 (1965)
pp. 31-32.

® Cfr. Conc. Vat. Il, Const. dogm. de Ecclesia, Lumen gentium, nn. 3, 7, 11, 26:
A. A S 57 (1965) pp. 6, 9-11, 1516, 31-32; Decr. de Oecumenismo, Unitatis redintegratio,
n 2 A A S 57 (1965 pp. 91-92.

® Cfr. ibid., nn. 15 et 22: A. A. S 57 (1965 pp. 101-102, 105-106.

“ 1bid., n. 22: A. A. S. 57 (1965) p. 106.

“ lbid., n. 15: A. A. S 57 (1965) p. 102

efficiant (cfr. 1 Cor. 10, 17) « eisdem nexibus compactum quibus ipse
illud constitutum voluit )).” .

9. Diverss modi praesentiae Christi.

Ad penitiorem intellegentiam eucharistici mysterii assequendam
instruantur fideles etiam circa modos praecipuos quibus ipse Dominus
Ecclesiae suae, in celebrationibus liturgicis, praesens adest.”

Praesens semper adest in coetu fidelium in suo nomine congregato
(cfr. Mt. 18,20). Praesens etiam adest in verbo suo, siquidem ipse loquitur
dum sacrae Scripturae in Ecclesia leguntur.

In eucharistico vero Sacrificio praesens est cum in ministri persona
« idem nunc offerens sacerdotum ministerio, qui se ipsum tunc in Cruce
obtulit)),” tum, ac quidem maxime, sub speciebus eucharisticis.” In
illo enim Sacramento, modo singulari, adest totus et integer Christus,
Deus et homo, substantialiter et continenter. Haec praesentia Christi
sub Speciebus (( realis dicitur non per exclusionem, quasi aliae reales non
sint, sed per excellentiam ».*

10. De nexu inter liturgiam verbi et liturgiam eucharisticam.

Pastores igitur « fideles sedulo doceant de integra Missa partici-
panda », intimam rationem illustrando quae inter liturgiam verbi et
celebrationem Cenae Domini intercedit, ita ut clare percipiant ex his
unum actum cultus effici.” Nam «verbi praedicatio requiritur ad
ipsum ministerium sacramentorum, quippe quae sint sacramenta
fidei, quae de verbo nascitur et nutritur ».* Hoc praecipue dicendum
est de Missarum celebratione in qua liturgiae verbi propositum est
intimum nexum inter annuntiationem auditionemque verbi Dei et my-
sterium eucharisticum peculiari modo fovere.”

“ Paulus VI, Litt. Encycl. Mysterium Fidei : A. A. S 57 (1965) p. 773.

“ Cfr. Conc. Vat. Il, Const. de Sacra Liturgia, Sacrosanctum Concilium, n. 7:
A A S 56 (1964) pp. 100-101.

“ Conc. Trid., Sess. XXII, Decr. de Missa, cap. 2: Dens. 940 (1743).

“ Cfr. Conc. Vat. Il, Const. de Sacra Liturgia, Sacrosanctum Concilium, n. 7:
A. A S 56 (1964) pp. 100-101.

“ Paulus VI, Litt. Encycl. Mysterium Fidei: A. A. S 57 (1965) p. 764,

“ Cfr. Conc. Vat. Il, Const. de Sacra Liturgia, Sacrosanctum Concilium, n. 56:
A A S 56 (1964) p. 115.
“ Conc. Vat. Il, Decr. de Presbyterorum ministerio et vita, Presbyterorum ordinis,

n.4: A A S 58 (1966) pp. 995997.
“ Cfr. ibid., n. 4: A. A. S 58 (1966) pp. 995997; cfr. etiam n. 3 huius Instructionis

Fideles igitur verbum Dei audientes agnoscant eius mirabilia, quae
annuntiantur, fastigium in mysterio paschali attingere, cuius memo-
riale in Missa sacramentaliter celebratur. Hoc modo, verbum Dei susci-
pientes, eoque nutriti, fidelesin gratiarum actione ad fructuosam parti-
cipationem mysteriorum salutis inducuntur. Ita pane vitae e mensa
tum verbi Dei tum corporis Christi Ecclesia nutritur.*

11. De sacerdotio communi et de sacerdotio ministeriali in celebratione
Eucharistiae.

Illa vero actuosa et communitatis propria participatio eo magis
conscia ac fructuosior erit, quo fideles locum qui ad ipsos spectat in
coetu liturgico atque partes ab ipsis in actione eucharistica agendas
clarius agnoscant.™

In catechesi proinde explanetur doctrina de regali sacerdotio, quo
fideles per regenerationem et Spiritus Sancti unctionem consecrati
sunt.”

Exinde ulterius illustrentur sive munus sacerdotii ministerialis in
celebratione Eucharistiae, quod a sacerdotio communi fidelium essentia
et non solum gradu differt,” sive partes quae ab aliis ministerium ali-
guod implentibus aguntur.®™

12. In quo consistat actuosa participatio Missae.

Explanetur igitur, omnes qui ad Eucharistiam congregantur esse
illam plebem sanctam, quae una cum ministris in sacra actione partem
habet. Solus quidem sacerdos, prout Christi personam gerit, panem et
vinum consecrat. Actio tamen fidelium in Eucharistia in eo est posi-
ta ut memores passionis, resurrectionis et gloriae Domini, gratias Deo
agant, et immaculatam hostiam non tantum per sacerdotis manus, sed

* Cfr. Conc. Vat. Il, Const. dogm. de divina Revelatione, Dei verbum, n. 21:
A. A S 58 (1966) pp. 827-828.
* Cfr. Conc. Vat. Il, Const. de Sacra Liturgia, Sacrosanctum Concilium, nn. 14,

26, 30, 38: A. A. S 56 (1964) pp. 104, 107, 108, 110.

® Cfr. Conc. Vat. |1, Const. dogm. de Ecclesia, Lumen gentium, n. 10: A. A. S 57
(1965) pp. 14-15; Decr. de Presbyterorum ministerio et vita, Presbyterorum ordinis, n. 2:
A. A S 58 (1966) pp. 991-993; Paulus VI, Litt. Encycl. Mysterium Fidei: A. A. S 57
(2965) p. 761.

* Cfr. Conc. Vat. Il, Const. dogm. de Ecclesia, Lumen gentium, n. 10: A. A. S 57
(1965) pp. 14-15; Decr. de Presbyterorum ministerio et vita, Presbyterorum ordinis, nn. 2,
5: A A S 58 (1966) pp. 991-993, 997-999.

* Cfr. Conc. Vat. |I, Const. de Sacra Liturgia, Sacrosanctum Concilium, nn. 28-29:
A A S 56 (1964 pp. 107-108.

etiam una cum ipso offerant; et, per susceptionem corporis Domini,
communio illorum cum Deo, et inter se, ad quam participatio sacrificii
Missae ducere debet, perficiatur.” Nam perfectior Missae participatio
habetur cum ipsi, rite dispositi, in ipsa Missa sacramentaliter corpus
Domini sumunt, obtemperantes verbis ipsius dicentis: (( Accipite et
manducate )).”

Hoc autem Sacrificium, sicut ipsa passio Christi, etsi pro omnibus
offertur, tamen « effectum non habet nisi in illis qui passioni Christi
coniunguntur per fidem et caritatem ... Illis tamen prodest plus vel
minus, secundum modum devotionis eorum )).”

Quae omnia ita fidelibus illustrentur, ut exinde ipsam Missam tum
intimis animi sensibus, tum ritibus externis actuose participent ad
normam principiorum statutorum a Constitutione de sacra Liturgia,”
gquae amplius definita sunt per Instructionem Inter Oecumenici diei
26 septembris 1964, per Instructionem Musicam sacram diei 5 mar-
tii 1967,” et per Instructionem Tres abhinc annos diei 4 maii 1967.

13. De consectariis celebrationis Eucharistiae in vita cotidiana fidelium.

Fideles moribus et vita tenere debent quod in celebratione Euchari-
stiae fide et sacramento perceperunt. Studeant ergo universam suam
vitam in fortitudine cibi caelestis gratanter peragere participantes
mortem et resurrectionem Domini. Itaque postquam Missam partici-
paverit, unusquisque sit « sollicitus facere bona opera et placere Deo et
conversari recte, studiosus Ecclesiae, faciens quod didicit et proficiens
in pietate)),” mundum spiritu christiano imbuere sibi proponens, et
etiam «in omnibus, in media quidem humana consortione », Christi
testis effici.”

® Cfr. ibid., nn. 48, 106: A. A. S 56 (1964) pp. 113, 126.

* Cfr. ibid., n. 55: A. A. S 56 (1964) p. 115.

" S. Thomas Ag., Summa Theol. Ill, g. 79, a 7, ad 2.

* Cfr. Conc. Vat. Il, Const. de Sacra Liturgia, Sacrosanctum Concilium, nn. 26-32:
A A S 56 (1964) pp. 107-108.

® Cfr. S. Congr. Rituum, Instructio Musicam sacram, 5 martii 1967: A. A. S 59
(1967) pp. 300-320.

* Hippolytus, Traditio Apostolica, 21: ed. B. Botte, 1963, pp. 58-59; Cfr. Conc. Vat. 11,
Const. de Sacra Liturgia, Sacrosanctum Concilium, nn. 9,10: A. A. S 56 (1964) pp. 101-102
Decr. de apostolatu laicorum, Apostolicam actuositatem, n. 3: A. A. S, 58 (1966)
pp. 839-840; Decr. de activitate missionali Ecclesiae, Ad Gentes divinitus, n. 39: A. A. S
58 (1966) pp. 986987 ; Decr. de Presbyterorum ministerio et vita, Presbyterorum ordinis,
n.5: A A S 58 (1966) pp. 997-99%9.

* Cfr. Conc. Vat. Il, Const. past. de Ecclesia in mundo huius temporis, Gaudium et
spes, n. 43: A A. S 58 (1966) p. 1063.

Nulla etenim «communitas christiana aedificatur nisi radicem car-
dinemque habeat in sanctissimae Eucharistiae celebratione, a qua ergo
omnis educatio ad spiritum communitatis incipienda est ».*

11 De cateches Missae pueris tradenda.

li qui puerorum institutionem religiosam curant, praesertim vero
parentes, parochus et magistri, dum eos in cognitionem mysterii salutis
gradatim introducunt,” curent ut debitum tribuant momentum cate-
chesi de Missa. Catechesis circa Eucharistiam puerorum aetati et inge-
nio sane accommodata eo tendere debet, ut per praecipuos ritus et preces
tradatur Missae significatio, etiam ad vitae Ecclesiae participationem
quod attinet.

Haec omnia prae oculis habeantur cum agitur peculiari ratione de
pueris ad primam communionem praeparandis, ita ut prima communio
revera appareat tamqguam plena corpori Christi insertio.™

15. Catechesis de Missa initium sumat a ritibus et precibus.

Oecumenica Tridentina Synodus praescribit pastoribus, ut frequen-
ter, «vel per se vel per alios, ex his quae in Missa leguntur aliquid
exponant, atque inter cetera, sanctissimi huius Sacrificii mysterium
aliquod declarent ».”

Pastores igitur fideles ad hoc mysterium fidei plene intellegendum
idonea catechesi manu ducant, quae a mysteriis anni liturgici et a
ritibus precibusque in celebratione occurrentibus initium capiat, ita
ut eorum sensum, praesertim magnae precis eucharisticae, illustrent
et ad mysterium quod significant et perficiunt intime percipiendum
adducant.

* Conc. Vat. Il, Decr. de Preshyterorum ministerio et vita, Presbyterorum ordinis,
ii: 6: AL A. S 58 (1966) p. 1000.

* Cfr. Conc. Vat. Il, Decl. de educatione christiana. Gravissmum educationis, n. 2:
A A. S 58 (1966) pp. 730731

“ Cfr. Conc. Vat. |lI, Decr. de Preshbyterorum ministerio et vita, Presbyterorum
ordinis, n. 5: A. A. S 58 (1966) pp. 997-998.

® Sess. XXII, Decr. de Missa, cap. 8: Denz. 946 (1749).

PARS I

De celebratione memorialia Domini

I. Quaedam normae generales de ordinanda celebratione memorialis Do-
mini  in  communitate fidelium.

16. Unitas communitatis in celebratione manifestanda.

Quia propter baptismum « non est ludaeus neque Graecus, non est
servus neque liber, non est masculus neque femina)), sed omnes unum
sunt in Christo lesu (cfr. Gal. 3, 28), coetus qui Ecclesiae naturam
in Eucharistia plenius manifestat, ille est quo fideles cuiusvis generis,
aetatis et condicionis simul inter se coniunguntur.

Huius tamen communitatis unitas, quae ex uno pane oritur quem
omnes participant (cfr. 1 Gor. 10, 17), est hierarchico modo ordinata,
eaque de causa exigit ut «quisque, sive minister, sive fidelis, munere
suo fungens, solum et totum id agat, quod ad ipsum ex rei nhatura et
normis liturgicis pertinet)).”

Cuius unitatis praeclarum exstat exemplum «in plenaria et actuo-
sa participatione totius plebis sanctae Dei ... in eadem Eucharistia,
in una oratione, ad unum altare cui praeest Episcopus a suo presby-
terio et ministris circumdatus ».*

17. Vitanda dispersio communitatis fidelium eusque distractio ad
diversa.

In celebrationibus liturgicis vitanda est communitatis dispersio et
distractio ad diversa. Quare cavendum est, ne in eadem ecclesia duae
celebrationes liturgicae simul habeantur, quae attentionem populi ad
diversa trahant.

Haec imprimis dicenda sunt de celebratione Eucharistiae. Quare
illa dispersio, quae celebrationibus Missarum eodem tempore in eadem
ecclesia fieri solet, sedulo vitetur diebus dominicis et festis de prae-
cepto, cum Missa pro populo celebratur.

® Conc. Vat. Il, Const. de Sacra Liturgia, Sacrosanctum Concilium, n. 28: A. A. S.
56 (1964) p. 107.

“ Ibid., n. 41: A. A. S 56 (1964) p. 111; cfr. Const. dogm. de Ecclesia, Jornen
gentium, n. 26: A. A. S 57 (1965) pp. 31-32

Quod quidem etiam aliis diebus, quantum fieri potest, servetur. Op-
tima ratio ad hoc assequendum est, ad normam iuris, concelebratio sa-
cerdotum qui eodem tempore Missam celebrare desiderant.”

Cavendum est etiam ne in eadem ecclesia eodemque tempore habea-
tur celebratio divini Officii in choro vel in communi aut sacra contio
aut administratio baptismatis aut celebratio matrimonii, et Missa se-
cundum horarium publicum alicuius ecclesiae pro populo celebrata.

18. Sensus communitatis universalis et localis fovendus.

In celebratione Eucharistiae sensus communitatis ita foveatur ut
unusguisque uniri se sentiat cum fratribus in communione Ecclesiae
tam localis quam universalis, immo quodammodo cum omnibus homi-
nibus. Nam in sacrificio Missae Christus semetipsum offert pro totius
mundi salute; et congregatio fidelium typus et signum est unitatis
humani generis in Christo Capite.”

19. Peregrini inserendi in celebrationem localem Eucharistiae.

Fideles, qui Eucharistiae celebrationem extra suam paroeciam parti-
cipant, sacrae actioni coniungantur ea forma qua communitas illius
loci utitur.

Curae autem sit pastoribus, ut fideles ex aliis regionibus advenien-
tes opportunis rationibus iuvent, ut coetui locali valeant se coniungere.
Quod praesertim curandum est in ecclesiis magnarum urbium et in lo-
cis quo, feriarum causa, fideles plurimi conveniunt.

Ubi vero peregrini alius linguae vel exsules maiore numero versan-
tur, curent pastores ut illis saltem interdum occasio praebeatur Mis-
sam participandi, quae iuxta eorum consuetudines celebretur. « Pro-
videatur tamen, ut christifideles etiam lingua latina partes Ordinarii
Missae quae ad ipsos spectant possint simul dicere vel cantare ».”

20. Attente curandus modus quo celebrant ministri.

Ad fovendam rectam ordinationem sacrae celebrationis atque actuo-
sam fidelium participationem, ministri non tantum munus suum recte

* Cfr. n. 47 huius Instructionis.

® Cfr. Conc. Vat. I, Const. dogm. de Ecclesia, Lumen gentium, n. 3: A. A. S 57
(1965) p. 6.

” Conc. Vat. Il, Const. de Sacra Liturgia, Sacrosanctum Concilium, n. 54: A. A. S
56 (1964) p. 115.

expleant, ad normam legum liturgicarum, sed ita se gerant ut eo ipso
sensum rerum sacrarum insinuent.

Populus ius habet in Missa nutriri verbi Dei annuntiatione et expli-
catione. Proinde sacerdotes non solum homiliam quoties praescribitur
aut expedit habeant, sed etiam curent ut ea quae tum ipsi quam ministri
pro suo munere proferunt ita distincte dicant vel cantent, ut fidelesilla
clare percipiant et sensum eorum intellegant, immo ad responsionem et
participationem sponte adducantur.” Ad hoc congruis exercitationi-
bus praeparentur ministri, praesertim in seminario et in domibus reli-
giosis.

21. Canon Missae.

a) In Missis cum populo etiam non concelebratis, licet sacerdoti
celebranti, pro opportunitate, Canonem intellegibili voce proferre. In
Missis autem in cantu licet ei illas partes Canonis cantare, quae iuxta
« Ritum servandum in concelebratione Missae » cantari possunt, ad
normam Instructionis Tres abhinc annos diei 4 maii 1967, n. 10.

b) In exscribendis verbis consecrationis servetur usus traditus illa
imprimendi typis diversis ab universo textu, ut evidentius appareant.

22. Transmissio Missae ope instrumenti radiophonici et televisifici.

Ubi, ad mentem n. 20 Constitutionis de sacra Liturgia, Missa ope
instrumenti radiophonici et televisifici tansmittitur, curent Ordinarii
locorum ne oratio et participatio fidelium praesentium exinde turbentur ;
insuper celebratio tali prudentia et decore fiat, ut exemplar sit celebra-
tionis sacri mysterii secundum leges instaurationis liturgicae.”

23. De imaginibus photographicis in celebrationibus eucharisticis.

Enixe curandum est ne ex more imprimendi imagines photographicas
turbentur celebrationes liturgicae, praesertim Missarum. Ubi vero ra-
tionabilis causa exsistat, omnia magna cum discretione fiant et ad nor-
mas ab Ordinario loci statutas.

" Cfr. ibid., n. 11: A. A. S 56 (1964) pp. 102-103.
“ Cfr. S. Congr. Rituum, Instructio Musicam sacram, 5 martii 1967, nn. 6, 8 et 11:
A. A S 59 (1967) pp. 302-303.

24. Momentum dispositionis ecclesiae ad celebrationem recte ordinan-
dam.

«Domus orationis in qua sanctissima Eucharistia celebratur et ser-
vatur, fidelesque congregantur, et in qua praesentia Filii Dei Salvatoris
nostri in ara sacrificali pro nobis oblati, in auxilium atque solatium
fidelium colitur, nitida, orationi et sacris sollemnibus apta esse
debet ».”

Sciant itaque pastores ipsam loci sacri congruam dispositionem ad
rectam celebrationem atque actuosam fidelium participationem per-
multum conferre.

Qua de causa ad effectum deducantur regulae et normae per Instruc-
tionem Inter Oecumenici (nn. 90-99) constitutae : de ecclesiis aedifican-
dis et ad liturgiam instauratam aptandis, de altaribus exstruendis et
ornandis, de sedibus pro celebrante et ministris apte locandis, de loco
proprio ad sacras lectiones proferendas parando, de locis fidelium et
scholae cantorum disponendis.

Imprimis altare maximum ita oportet collocari et exstrui, ut semper
appareat signum ipsius Christi, locus in quo salutaria mysteria per-
ficiuntur et congregationis fidelium veluti centrum, cui maxima debetur
reverentia.

Cavendum est ne thesauri artis sacrae in aptandis ecclesiis dilapi-
dentur. Si vero, ob instaurationem liturgicam, de iudicio Ordinarii loci,
collatis consiliis peritorum et — si casus fert — de consensu eorum ad
guos spectat, ii thesauri e locis in quibus nunc sunt removendi censean-
tur, id cum prudentia fiat, et ita ut etiam in novis locis modo operibus
consentaneo et digno disponantur.

Meminerint quoque pastores materiam et formam vestium sacra-
rum, quae « potius nobilem intendant pulchritudinem quam meram
sumptu osi tatem »,” ad dignitatem celebrationum liturgicarum valde
conferre.

* Conc. Vat. Il, Decr. de Presbyterorum ministerio et vita, Presbyterorum ordinis,
n.5: A A S 58 (1966) p/ 998.

" Conc. Vat. Il, Const. de Sacra Liturgia, Sacrosanctum Concilium, n. 124: A. A. S
50 (1964) p. 131.

Il. Celebratio diebus dominicis et ferialibus

25. Cedéebratio Eucharistiae die dominica.

Quotiescumque communitas ad Eucharistiam celebrandam congre-
gatur, mortem et resurrectionem Domini, in spe eius adventus gloriosi,
annuntiat. Hoc tamen maxime manifestat congregatio diei dominicae,
ea scilicet hebdomadae dies qua Dominus a mortuis resurrexit, et qua,
ex apostolica traditione, modo peculiari mysterium paschale in Eucha-
ristia celebratur.”

Ut autem fideles praecepto de sanctificatione diei festi ex animo ob-
tempérent, et rationem intellegant ob quam Ecclesia eos ad Eucharistiam
celebrandam qualibet dominica convocat, inde ab initio institutionis
christianae ipsis proponatur et inculcetur dies dominica ut primordia-
lis dies festus,” qua in unum congregati verbum Dei audiant et myste-
rium paschale participent.

Immo inceptis faveatur, quae eo contendunt ut dies dominica «etiam
fiat dies laetitiae et vacationis ab opere ».”

26. Celebratio dominicalis circa Episcopum et in paroecia.

Sensum communitatis ecclesialis, qui speciali modo in communi ce-
lebratione Missae diei dominicae nutritur et exprimitur, foveri decet
cum circa Episcopum, praesertim in ecclesia cathedrali, tum in coetu
paroeciali, cuius pastor vices Episcopi gerit.”

Praestat autem ut in celebratione dominicali totius populi actuosa
participatio, quae cantu exprimitur, sedulo promoveatur, immo prae-
stat ut praeferatur, quantum fieri potest, forma Missae in cantu.”

Praesertim diebus dominicis et festis celebrationes quae in aliis
ecclesiis et oratoriis fiunt, cum celebrationibus ecclesiae paroecialis com-
poni debent, ita ut adiumento sint actioni pastorali. Immo praestat ut

* Cfr. Conc. Vat. I, Const. de Sacra Liturgia, Sacrosanctum Concilium, nn. 6 et 106 :
A A S 56 (1964) pp. 100, 126.

® Cfr. ibid., n. 106: A. A. S 56 (1964) p. 126.

" lbidem.

* Cfr. Conc. Vat. Il, Const. de Sacra Liturgia, Sacrosanctum Concilium, nn. 41-42:
A. A S 56 (1964) pp. 111-112; Const. dogm. de Ecclesia, Lumen gentium, n. 28: A. A. S.
57 (1965) pp. 33-36; Decr. de Presbyterorum ministerio et vita, Presbyterorum ordinis,
n.5: A. A. S 58 (1966) pp. 997-990.

* Cfr. S. Congr. Rituum, Instructio Musicam sacram, 5 martii 1967, nn. 16 et 27:
A. A. S 59 (1967) pp. 305 et 308.

parvae communitates religiosae non clericales aliaeque eiusdem generis,
illae praesertim quae in paroecia operam praestant, illis diebus Missam
participent in ecclesia paroeciali.

Circa horam et numerum Missarum celebrandarum in paroeciis, uti-
litas communitatis paroecialis prae oculis habenda est, nec numerus Mis-
sarum ita multiplicetur, ut in detrimentum cedat actionis pastoralis
vere efficacis. Hoc fieret, exempli gratia, si ex multiplicato numero Mis-
sarum, ad singulas Missas solum parvae communitates fidelium conveni-
rent in ecclesias quae multo plures capere possent; aut si, eadem de
causa, sacerdotes ita labore obruerentur, ut solum cum magna difficultate
ministerium suum explere possent.

27. Missae pro coetibus particularibus.

Ut unitas communitatis paroecialis, diebus dominicis et festis, in
Eucharistia floreat, Missae pro coetibus particularibus, cuius generis
sunt coetus consociationum, diebus potius ferialibus si fieri potest,
habeantur. Quodsi in dies infra hebdomadam transferri nequeant, cu-
randum est ut unitas communitatis paroecialis servetur, eo quod parti-
culares coetus celebrationibus paroecialibus inseruntur.

28. Missae diei dominicae et festi anticipatae ad vesperam diel ante-
cedentis.

Sicubi ex concessione Apostolicae Sedis permittitur ut vespere sab-
bati praecedentis satisfieri possit praecepto de Missa participanda die
dominica, pastores sedulo doceant fideles de significatione huius con-
cessionis, et curent ne sensus diei dominicae exinde aliquomodo obscu-
retur. Haec enim concessio eo tendit ut in hodiernis rerum adiunctis
christifideles facilius diem resurrectionis Domini celebrare valeant.

Concessionibus aut consuetudinibus contrariis non obstantibus, haec
Missa celebrari potest tantum vespere diei sabbati, horis ab Ordinario
loci statuendis.

In his casibus celebretur Missa sicut in calendario pro die domi-
nica assignatur, homilia et oratione fidelium minime exclusis.

Quae omnia dicenda sunt etiam de Missa quae, eadem de causa, ad
vesperam pridie diei festi de praecepto alicubi celebrari permittitur.

Missa vespertina pridie Dominicam Pentecostes est hodierna Missa de
vigilia cum Credo. Pariter Missa vespertina pridie diem Nativitatis
Domini est Missa de vigilia celebrata more festivo cum paramentis al-
bis, cum Alleluia et praefatione Nativitatis. Missa vero vespertina pri-

die Dominicam Resurrectionis non licet inehoari ante crepusculum aut
certe non ante solis occasum. Haec Missa est semper Missa Vigiliae
paschalis, quae, ratione suae specialis significationis in anno liturgico
necnon in tota vita christiana, celebrari debet cum ritibus liturgicis
sanctae noctis iuxta ordinem eiusdem Vigiliae.

Fideles qui praedicto modo diem dominicam aut festum de praecepto
celebrare incipiunt vespere diei antecedentis, possunt ad sacram com-
munionem accedere etsi mane iam communicaverunt. Qui vero ((in Mis-
sa Vigiliae paschalis et in Missa in nocte Nativitatis Domini com-
municaverint, iterum ad communionem accedere possunt in secunda
Missa Paschatis et in una ex Missis quae die Nativitatis Domini celebran-
tur )).” Item (( fideles qui feria V in Cena Domini, in Missa Chrismatis,
sese communicaverint, iterum ad sacram communionem accedere pos-
sunt in Missa vespertina eiusdem diei », ad normam Instructionis
Tres abhinc annos diei 4 maii 1967, n. 14.

29. Missae diebus ferialibus celebratae.

Fideles invitentur, ut diebus quoque ferialibus saepe, immo etiam co-
tidie, Missam participent.

Id praesertim commendatur quibusdam feriis quas speciali cura expe-
dit celebrari, praesertim in Quadragesima et Adventu, item in festis
minoribus Domini, in quibusdam festis beatae Mariae Virginis aut
Sanctorum, quae praecipuo in honore sunt in Ecclesia universa aut
particulari.

30. Missae in conventibus ad vitam religiosam alendam.

Valde congruit coetus seu conventus, qui ad fovendam vitam chri-
stianam vel apostolatum aut ad studia religiosa promovenda aguntur,
itemque exercitia spiritualia varii generis, ita ordinentur, ut in cele-
bratione eucharistica fastigium habeant.

[11. Communio fidelium

31. Communio fidelium in Missa.

Fideles sacramentali communione Eucharistiae celebrationem per-
fectius participant. Valde commendatur ut eam de more sumant in ipsa

® S. Congr. Rituum, Instructio Inter Oecumenici, 26 sept. 1964, n. 60: A. A. S 56
(1964) p. 891.

Missa et eo puncto temporis ab ipso ritu celebrationis praescripto, id
est proxime post communionem sacerdotis celebrantis.”

Ut autem, etiam per signa, communio melius appareat participatio
Sacrificii quod actu celebratur, curandum est ut fideles possint eam
recipere hostiis in ipsa Missa consecratis.”

Est imprimis sacerdotis celebrantis communionem ministrare; neque
debet Missam prosequi, nisi fidelium communione expleta. Alii vero sacer-
dotes vel diaconi, pro opportunitate, sacerdotem celebrantem adiuvent.”

32. Communio sud utrague specie.

Formam ratione signi pleniorem habet sacra communio cum fit sub
utraque specie. In ea enim forma (firmis principiis a Concilio Triden-
tino statutis,” secundum quae totus et integer Christus ac verum Sacra-
mentum sub qualibet specie sumitur) signum eucharistici convivii per-
fectius elucet, et clarius exprimitur voluntas qua novum et aeter-
num Testamentum in sanguine Domini ratum habetur, necnon ratio
inter convivium eucharisticum et convivium eschatologicum in regno
Patris (cfr. Mt. 26, 27-29).

Quare deinceps, de iudicio Episcoporum, et debita catechesi prae-
missa, communio calicis permittitur in sequentibus casibus, qui sive iam
aiure anteriori® sive vi huius Instructionis conceduntur :

1) neophytis adultis in Missa quae baptismum subsequitur; con-
firmatis adultis in Missa suae confirmationis; baptizatis qui in Ec-
clesiae communionem recipiuntur ;

2) sponsis in Missa sui matrimonii ;
3) ordinatis in Missa suae ordinationis;

4) abbatissae in Missa suae benedictionis; virginibus in Missa
Suae consecrationis; professis in Missa suae primae aut renovatae re-

® Cfr. Conc. Vat. Il, Const. de Sacra Liturgia, Sacrosanctum Concilium, n. 55:
A A S 56 (1964) p. 115.

# Cfr. ibid., n. 55: A. A. S 56 (1964) p. 115; Missale Romanum, Ritus servandus in
celebratione Missae, 27 ian. 1965, n. 7.

® Cfr. S. Congr. Rituum, Rubricae Breviarii et Missalis Romani, 26 iul. 1960, n. 502 :
A. A S 52 (1960) p. 680.

* Cfr. Sess. XXI, Decr. de communione eucharistica, cap. 1-3: Dem. 930932
(1726-1729).

* Cfr. Ritus servandus in distribuenda communione sub utraque specie, 7 martii
1965, n. 1.

ligiosae professionis, dummodo vota intra Missam emittant aut reno-
vent;

5) coadiutoribus missionariis laicis, in Missa qua modo publico
mittuntur; necnon aliis, in Missa in qua missionem ecclesiasticam
accipiunt; /

6) in administratione Viatici, infirmo et omnibus astantibus, cum
Missa ad normam iuris in domo infirmi celebratur ;

7) diacono, subdiacono et ministrantibus, oflicium suum in Missa
pontificali vel sollemni implentibus;

8) cum concelebratio fit :

a) omnibus qui in eadem concelebratione vero ministerio litur-
gico funguntur, etiam laicis, necnon omnibus seminariorum alumnis qui
el intersunt ;

b) in eorum autem ecclesiis, etiam omnibus membris instituto-
rum consilia evangelica profitentium atque aliarum societatum in qui-
bus per religiosa vota aut oblationem aut promissionem Deo se devo-
vent, praeterea omnibus qui in domo sodalium illorum institutorum et
societatum die noctugue commorantur ;

9) sacerdotibus qui magnis celebrationibus intersunt et celebrare
vel concelebrare non possunt ;

10) omnibus qui exercitiis spiritualibus vacant, in Missa quae, du-
rantibus his exercitiis, specialiter pro eiusmodi coetu actuose partici-
pante celebratur ; iis omnibus qui participant conventum alicuius com-
missionis pastoralis, in Missa quam in communi celebrant;

11) iis qui sub numeris 2 et 4 recensentur, in Missa suorum iubi-
laeorum ;

12) patrino, matrinae, parentibus et coniugi necnon catechistis
laicis baptizati adulti in Missa initiationis ipsius;

13) parentibus, familiaribus, necnon insignibus benefactoribus
qui Missam neosacerdotis participant.

33. Communio extra Missam.

a) Fideles adducendi sunt ut in ipsa celebratione eucharistica com-
municent. Sacerdotes, vero, id petentibus iusta de causa™ sacram com-
munionem etiam extra Missam distribuere ne renuant : quod etiam horis

Cfr. Pius XII, Litt. Encycl. Mediator Dei : A. A. S. 39 (1947) pp. 565-566.

postmeridianis fieri poterit de licentia Episcopi loci, ad normam lit-
terarum Motu Proprio editarum Pastorale Munus, n. 4, vel de licen-
tia Supremi Moderatoris Religionis, ad normam Rescripti Cum admo-
tag, art. 1, n. I.”

b) Cum communio horis praescriptis extra Missam distribuitur
pro opportunitate praemitti potest brevis celebratio verbi Dei ad nor-
mam Instructionis Inter Oecumenici (nn. 37, 39).

¢) Cum, deficiente copia sacerdotum, Missa celebrari nequit et sacra
communio distribuitur etiam a ministro, qui ex indulto Apostolicae
Sedis hanc facultatem habeat, servetur ritus a competente auctoritate
praescriptus.

34. De modo ad communionem accedendi.

a) Secundum Ecclesiae consuetudinem, communio dari potest fide-
libus vel genuflexis vel stantibus. Unus alterve modus seligatur secun-
dum normas a Conferentia Episcopali statutas, prae oculis habitis
variis adiunctis, imprimis dispositione locorum et numero communi-
cantium. Fideles libenter sequantur modum a pastoribus indicatum, ut
communio vere sit signum fraternae unitatis inter omnes convivas
eiusdem mensae Domini.

b) Cum fideles communicant genuflexi, non exigitur ab eis aliud
signum reverentiae erga sanctissimum Sacramentum, quia ipsa genu-
flexio adorationem exprimit.

Cum autem communicant stantes, enixe commendatur ut, processio-
naliter accedentes, debitam reverentiam faciant ante susceptionem Sa-
cramenti, loco et tempore opportuno, ne accessus et recessus fidelium
perturbetur.

35. Sacramentum paenitentiae e communio.

Eucharistia fidelibus proponatur etiam « tamquam antidotum, quo
liberemur a culpis cotidianis et a peccatis mortalibus praeservemur » **
eisque apta ratio ostendatur qua partibus paenitentialibus liturgiae
Missae uti valeant.

“ Cfr. A A S 56 (1964) p. 7, A. A S 59 (1967) p. 374.
® Conc. Trid., Sess. XIII, Decr. de Eucharistia, cap. 2: Dens. 875 (1638); cfr. etiam
.Sess. XXII, Decr. de Missa, cap. 1-2: Denz. 938 (1740), 940 (1743).

« Communicare volenti revocandum est in memoriam ... praeceptum :
"Probet autem seipsum homo " (1 Gor. 11, 28). Ecclesiastica autem con-
suetudo declarat, eam probationem necessariam esse, ut nullus sibi
conscius peccati mortalis, quantumvis sibi contritus videatur, absque
praemissa sacramentali confessione ad sacram Eucharistiam accedere
debeat ».” « Quod si urgeat necessitas ac copia confessarii illi desit,
actum perfectae contritionis prius eliciat ».”

Fideles instanter ad eum usum adducantur ut extra Missae celebra-
tionem, praesertim horis statutis, ad sacramentum paenitentiae ac-
cedant, ita ut eius administratio cum tranquillitate et ipsorum vera
utilitate fiat, neve ipsi ab actuosa Missae participatione impediantur.
Qui cotidie aut saepius communicare solent, instruantur ut aequis
temporibus, pro singulorum condicione, ad sacramentum paenitentiae
accedant.

36. Communio in quibusdam rerum adiunctis sollemnioribus.

Valde convenit ut fideles, quandocumgue novo modo vel novo vitae
statu in vinea Patris operari incipiunt, ad semetipsos Deo iterum devo-
vendos et foedus cum eo renovandum, Sacrificium per communionem
sacramentalem participent.

Hoc optime faciunt, exempli gratia: congregatio fidelium quando
in nocte paschali vota baptismatis renovat; adulescentes quando pro
sua aetate idem coram Ecclesia faciunt; sponsi quando sacramento
matrimonii iunguntur; ii qui Deo se devovent quando religiosa vota
nuncupant vel oblationem faciunt; fideles quando muneribus apostola-
tus se dedicant.

37. Communio frequens et cotidiana.

Cum « perspicuum sit ex frequenti seu cotidiana sanctissimae Eucha-
ristiae sumptione unionem cum Christo augeri, spiritualem vitam uberius
ali, animam virtutibus effusius instrui et aeternae felicitatis pignus
vel firmius sumenti donari; idcirco parochi, confessarii et conciona-
tores ... christianum populum ad hunc tam pium et tam salutarem
usum crebris admonitionibus multoque studio cohortentur ».™

* Conc. Trid., Sess. X111, Decr. de Eucharistia, cap. 7: Denz (1646-1647).

* OlO, can. 856.

* S. Congr. Concilii, Decr. de quotidiana Ss. Eucharistiae sumptione, 20 dec. 1905,
n. 6: A. S S 38 (19051906) pp. 401s.; Pius XII, Litt. Encycl. Mediator Dei: A. A. S.
39 (1947) p. 565.

36 - A. A. S

38. Oratio privata post communionem.

Ex participatione corporis et sanguinis Domini, donum Spiritus
tamguam aqua viva (cfr. lo. 7, 37-39) in singulos abundanter deri-
vatur, dummodo et sacramentaliter et spiritualiter sumatur, scilicet
fide viva quae per dilectionem operatur.”

Unio autem cum Christo, ad quem ipsum sacramentum ordinatur,
non tantum tempore celebrationis eucharisticae procuranda est, sed
ad totam vitam christianam protrahenda, ita ut christifideles, donum
receptum continenter fide contemplantes, vitam cotidianam sub duc-
tu Spiritus Sancti in gratiarum actione agant, et fructus uberiores cari-
tatis afferant.

Quo autem facilius in hac gratiarum actione, quae in Missa modo
praeclaro Deo exhibetur, permaneant, commendatur singulis qui sacra
communione refecti sunt, ut per aliguod temporis spatium in oratione
persistant.”

39. Viaticum.

Communio ad modum Viatici suscepta tamquam peculiare signum
habenda est participationis mysterii, quod in sacrificio Missae celebra-
tur, mortis scilicet Domini eiusque transitus ad Patrem. In ea, fidelis,
in suo transitu ex hac vita, corpore Christi roboratus, pignore resur-
rectionis munitur.

Quare fideles, in periculo mortis, quavis ex causa illud oritur, sa-
crae communionis recipiendae praecepto tenentur ; * pastores vero ad-
vigilare debent ne huius Sacramenti ministratio differatur, sed eo fide-
les adhuc plene sui compotes reficiantur.”

Etiamsi eadem die fideles sacra communione fuerint refecti, valde
tamen suadendum est, ut in vitae discrimine adducti denuo communi-
cent.

40. Communio eorum qui in ecclesam convenire non possunt.

Decet eos qui impediuntur ne celebrationi eucharisticae communi-
tatis intersint, Eucharistia sedulo refici, et hoc modo etiam eidem com-
munitati unitos et fratrum caritate suffultos se sentiant.

* Cfr. Conc. Trid., Sess. XIII, Decr. de Eucharistia, cap. 8: Denn. 881 (1648).
® Cfr. Pius XII, Litt. Encycl. Mediator Dei : A. A. S 39 (1947) p. 566.

* Cfr. CIC, can. 864, 1.

** Cfr. CIC, can. 865.

Animarum pastores curent ut infirmis et aetate provectis, licet gra-
viter non aegrotent neque mortis periculum eis immineat, frequenter,
immo pro posse cotidie, praesertim tempore paschali, praebeatur copia
Eucharistiam sumendi : quod fieri potest qualibet hora.

41. Communio sSuo specie vini tantum.

In casu necessitatis, et de iudicio Episcopi, licet Eucharistiam sub
specie tantum vini iis ministrare, qui eam sub specie panis sumere ne-
queunt.

In hoc casu licet, de iudicio Ordinarii loci, Missam celebrare ad in-
firmum.

Si vero Missa ad infirmum non celebratur, sanguis Domini in calice
debite cooperto et in tabernaculo reposito post Missam servetur ; ad in-
firmum vero ne deferatur, nisi in vasculo ita clauso, ut periculum effu-
sionis omnino vitetur. In administrando autem Sacramento, singulis
in casibus, aptior modus eligatur ex iis qui in distribuenda commu-
nione sub utraque specie proponuntur. Si, communione data, aliquid
pretiosissimi sanguinis remanserit, a ministro sumatur, qui etiam de-
bitas ablutiones perficiendas curet.

IV. Eucharistiae celebratio in vita et ministerio Episcopi et presbyteri

42. Celébratio Eucharistiae in vita et ministerio Episcopi.

Eucharistiae celebratio modo peculiari exprimit naturam publicam
et socialem actionum liturgicarum Ecclesiae « quae est unitatis sacra-
mentum, scilicet plebs sancta sub Episcopis adunata et ordinata ».”

Quare (( Episcopus, plenitudine sacramenti Ordinis insignitus, est
oeconomus gratiae supremi sacerdotii, praesertim in Eucharistia, quam
ipse offert vel offerri curat... Omnis autem legitima Eucharistiae ce-
lebratio dirigitur ab Episcopo, cui officium commissum est cultum
christianae religionis divinae Maiestati deferendi atque administran-
di secundum praecepta Domini et Ecclesiae leges, eius particulari iudi-
cio ulterius pro dioecesi determinatas ».” In celebratione Eucharistiae

* Conc. Vat. |, Const. de Sacra Liturgia, Sacrosanctum Concilium, n. 26: A. A. S. 56
(1964) p. 107.

” Conc. Vat. Il, Const. dogm. de Ecclesia, Lumen gentium, n. 26: A. A. S 57
(1965) pp. 31-32.

cui, actuose participante tota plebe sancta Dei, praeest Episcopus
suo preshyterio et ministris circumdatus, habetur praecipua manifesta-
tio Ecclesiae ™ hierarchice constitutae.

43. Consentaneum est ut proprio munere fungentes presbyteri Eucha-
ristiae celebrationem participent.

In celebratione Eucharistiae etiam presbyteri ob speciale sacramen-
tum, scilicet Ordinem, delegantur ad munus sibi proprium. Nam et
ipsi ((ut sacrorum ministri, praesertim in sacrificio Missae... perso-
nam specialiter gerunt Christi )).” Unde consentaneum est, ratione
signi, ut, munere suo secundum proprium ordinem fungentes,” id est
Missam celebrantes aut concelebrantes nec tantum laicorum more com-
municantes, Eucharistiam participent.

44, Celebratio cotidiana Missae.

« In mysterio Sacrificii eucharistici, in quo munus suum praecipuum
sacerdotes adimplent, opus nostrae redemptionis continue exercetur, et
ideo enixe commendatur eius celebratio cotidiana, quae quidem etiam
si praesentia fidelium haberi non possit, actus est Christi et Eccle-
siae »'** in quo sacerdos semper agit pro salute populi.

45. Normae Ecclesiae fideliter observandae sunt in Missae celebratione.

Praesertim in Eucharistiae celebratione, praeter supremam Eccle-
siae auctoritatem et, ad normam iuris, Episcopum et Conferentias Episco-
pales, nemini licet, ne sacerdoti quidem, quidquam proprio marte in
Liturgia addere, demere aut mutare.”” Quare presbyteris cordi sit
ita Eucharistiae celebrationi praesidere ut fideles sciant se participare

* Cfr. Conc. Vat. Il, Const. de Sacra Liturgia, Sacrosanctum Concilium, n. 41:
A A S 56 (194 p. 111.
* Conc. Vat. Il, Decr. de Presbyterorum ministerio et vita, Presbyterorum ordinis,

n. 13: A. A. S 58 (1966) p. 1011; cfr. Const. dogm. de Ecclesia, Lumen gentium, n. 28:
A A S 57 (1965 pp. 33-36.

** Cfr. Conc. Vat. Il, Const. de Sacra Liturgia, Sacrosanctum Concilium, n. 28:
A A S 56 (1964) p. 107.
** Conc. Vat. |lI, Decr. de Presbyterorum ministerio et vita, Presbyterorum ordinis,

n. 13: A. A. S 58 (1966) pp. 1011-1012; cfr. Paulus VI, Litt. Encycl. Mysterium Fidei:
A A S 57 (1965) p. 762.

** Cfr. Conc. Vat. Il, Const. de Sacra Liturgia, Sacrosanctum Concilium, n. 2,
83 A A S 56 (1964) p. 106.

non ritum privata auctoritate statutum,™ sed cultum publicum Ec-
clesiae cuius moderatio Apostolis eorumque successoribus ab ipso
Christo mandata est.

46. utilitas pastoralis praeferenda in seligendis variis formis celebra-
tionis.

« Advigilandum est ut in actione liturgica non solum observentur
leges ad validam et licitam celebrationem, sed ut fideles scienter, actuo-
se et fructuose eandem participent )).”* Unde sacerdotes, inter celebra-
tionis formas a iure permissas, eas in singulis casibus eligere satagant
quae fidelium necessitati vel utilitati eorumque participationi magis
consulere videantur.

47. Concelebratio.

Per Eucharistiae concelebrationem unitas sacrificii et sacerdotii op-
portune manifestatur, atque quoties fideles actuose participant, unitas
populi Dei singulari modo apparet,” praesertim si praeest Episco-
pus.’*

Concelebratio insuper fraterna presbyterorum vincula significat et
firmat, quia « vi communis sacrae ordinationis et missionis presbyteri
omnes inter se intima fraternitate nectuntur ».*’

Quare, nisi utilitas fidelium (quae sedula pastorali sollicitudine sem-
per consideranda est) hoc impediat, et integra manente cuique sacer-
doti facultate Missam singularem celebrandi, praestat sacerdotes illo
praeclaro modo Eucharistiam celebrare cum in communitatibus sacer-
dotum tum in coetibus qui statutis temporibus congregantur aliisque

¢ Cfr. S. Thomas Aqg.,, Summa Theol. I1*-11*, g. 93, a 1.

*** Conc. Vat. Il, Const. de Sacra Liturgia, Sacrosanctum Concilium, n. 11: A. A. S
56 (1964) pp. 102-103; cfr. etiam n. 48, ibid., p. 113.

"* Cfr. Conc. Vat. Il, Const. de Sacra Liturgia, Sacrosanctum Concilium, n. 57:
A A S 56 (1964) pp. 115116; S. Congr. Rituum, Decretum generale Ecclesiae semper,
7 martii 1965: A. A. S 57 (1965) pp. 410-412.

©¢ Cfr. Conc. Vat. Il, Const. de Sacra Liturgia, Sacrosanctum Concilium, n. 41:
A A S 56 (1964 p. 111; Const. dogm. de Ecclesia, Lumen gentium, n. 28: A. A. S 57
(1965) pp. 33-36: Decr. de Presbyterorum ministerio et vita, Presbyterorum ordinis, n. 7:
A. A S 58 (1966) pp. 1001-1003.

*" Conc. Vat. Il, Const. dogm. de Ecclesia, Lumen gentium, n. 28: A. A. S 57
(1965) p. 35; cfr. Decr. de Presbyterorum ministerio et vita, Presbyterorum ordinis,
n. 8: A A S 58 (1966) pp. 1003-1005.

similibus adiunctis. Qui in communi vivunt vel eidem ecclesiae de-
serviunt, peregrinos sacerdotes ad concelebrationem suam libenti ani-
mo invitent.

Hinc superiores competentes faciliorem reddant, immo foveant con-
celebrationem, quoties necessitas pastoralis vel alia rationabilis causa
aliud non exigit.

Facultas concelebrandi spectat etiam ad Missas principales in eccle-
siis et oratoriis publicis ac semipublicis seminariorum, collegiorum et in-
stitutorum ecclesiasticorum, necnon religionum ac societatum clerico-
rum in communi viventium sine votis. Ubi tamen magnus habetur nu-
merus sacerdotum, superior competens concedere potest ut concelebra-
tio etiam pluries eodem die fiat, sed temporibus successivis, vel in lo-
cis sacris diversis.

48. Confectio panis ad concelebrationem.

Si pro concelebratione, ad normam Ritus servandi in concelebra-
tione Missae, n. 17, hostia maioris dimensionis conficitur, curandum
est ut, iuxta morem traditum, tali sit forma et aspectu quae tantum
mysterium maxime deceant.

PARS 111

De cultu sanctisssimae Eucharistiae
prout est Sacramentum permanens

I. Fines asservationis Eucharistiae et oratio coram sanctissmo Sacramento

49. Fines asservationis Eucharistiae extra Missam.

« Abs re non erit in mentem revocare primarium ac primigenium
finem asservandarum in ecclesia sanctarum Specierum extra Missam
esse administrationem Viatici; secundarios vero fines esse communio-
nem diribendam extra Missam atque adorationem Domini nostri lesu
Christi sub eisdem Speciebus delitescentis »."** Etenim « sacrarum Spe-

** S, Congr. de Sacramentis, Instructio Quam plurimum, 1 oct. 1949: A. A. S 41
(1949) pp. 509-510; cfr. Conc. Trid., Sess. X111, Decr. de Eucharistia, cap. 6: Denz. 879
(1645); S. Pius X, Decr. Sacra Tridentina Synodus, 20 dec. 1905: Denz. 1981 (3375).

dierum conservatio pro infirmis laudabilem induxit morem adorandi
caelestem hanc dapem quae in templis reponitur. Qui quidem adora-
tionis cultus valida firmaque ratione nititur »,"* maxime quia fides in
praesentiam realem Domini connaturaliter ad eiusdem fidei externam
et publicam manifestationem conducit.

50. Oratio coram sanctissmo Sacramento.

Fideles vero, cum Christum in Sacramento praesentem colunt, me-
minerint hanc praesentiam a Sacrificio derivari atque ad communionem
sacramentalem simul et spiritualem tendere.

Pietas ergo quae fidelesimpellit ut ad sanctam Eucharistiam se con-
ferant, eos allicit ut mysterium paschale penitus participent et grato
animo respondeant dono ipsius, qui per humanitatem suam continenter
vitam divinam in membra Corporis sui infundit.”* Apud Christum
Dominum commorantes intima fruuntur familiaritate eius, atque coram
eo cor effundunt pro se suisque omnibus, pro pace ac salute mundi orant.
Cum Christo totam suam vitam Patri in Spiritu Sancto offerentes ex
illo admirabili commercio hauriunt fidei, spei et caritatis augmentum.
Sic ergo illas rectas dispositiones aiunt quibus, qua par est devotione,
memoriale Domini celebrare et panem illum nobis a Patre datum fre-
quenter suscipere possint.

Studeant igitur fideles ut iuxta propriam vitae rationem Christum
Dominum in Sacramento colant. Pastores vero in hoc eos exemplo du-
cant et verbis hortentur.™

51. Accessus ad ecclesias facilis pateat fidelibus.

Curent pastores ut omnes ecclesiae et oratoria publica, ubi sanctis-
sima Eucharistia asservatur, saltem per plures horas tum mane tum sero
pateant, ut facile coram sanctissimo Sacramento fideles precari valeant.

Il. De loco sanctissmae Eucharistiae asservandae

52. Tabernaculum.

Ubi sanctissima Eucharistia ad normam iuris asservari potest, con-
tinenter seu habitualiter custodiri nequit nisi in uno tantum eiusdem

** Pius X 11, Litt. Encycl. Mediator Bei: A. A. S 39 (1947) p. 569.

e Cfr. Conc. Vat. ||, Decr. de Presbyterorum ministerio et vita, Presbyterorum ordi-
nis, n. 5: A. A. S 58 (1966) pp. 997-999.

"t Cfr. ibid., n. 18: A. A. S 58 (1966) pp. 1018-1019.

ecclesiae altari seu loco.”* Quare, de more, in singulis ecclesiis unicum
tabernaculum habeatur. Illud vero solidum et inviolabile esse debet.**

53. Sacellum pro asservatione sanctissimi  Sacramenti.

Locus ecclesiae vel oratorii quo Eucharistia in tabernaculo asser-
vatur sit vere praecellens. Convenit ut sit simul idoneus precationi pri-
vatae, ita ut fideles facile et fructuose etiam privato cultu Dominum
in Sacramento honorare non desinant.”* Quare commendatur ut taber-
naculum, quantum fieri potest, ponatur in sacello a media centrali aula
ecclesiae seiuncto, praesertim in illis ecclesiis ubi matrimonia aut
funera frequentius occurrunt, et in locis quae a multis ob thesauros
artis et historiae invisuntur.

54. Tabernaculum in medio altaris aut in alia ecclesiae parte.

(( Sanctissima Eucharistia asservetur in tabernaculo solido atque
inviolabili in medio altaris maioris vel minoris, sed vere praecellentis,
posito, aut, iuxta legitimas consuetudines et in casibus particularibus
ab Ordinario loci probandis, etiam in alia ecclesiae parte vere pernobili
et rite ornata.

Licet Missam versus populum celebrare etiam si in altari exstat
tabernaculum, parvum quidem, sed aptum ».'*

55. Tabernaculum in altari ubi celebratur Missa cum frequentia populi.

In celebratione Missae praecipui illi modi quibus Christus adest Ec-
clesiae suae''® successive clarescunt, quatenus primo praesens ap-
paret in ipso coetu fidelium, in suo nomine congregato; deinde vero
in verbo suo, cum Scriptura legitur et explanatur; necnon in per-

" Cfr. CIC, can. 1268, § 1.

" Cfr. S. Congr. Rituum, Instructio Inter Oecumenici, 26 sept. 1964, n. 95: A. A. S
56 (1964) p. 898 ; S. Congr. de Sacramentis, Instructio Nullo umquam tempore, 28 maii 1938,
n 4: A A S 30 (1938) pp. 199-200.

" Cfr. Conc. Vat. Il, Decr. de Preshyterorum ministerio et vita, Presbyterorum
ordinis, n. 18: A. A. S. 58 (1966) pp. 1018-1019; Paulus VI, Litt. Encycl. Mysterium Fidei:
A. A. S 57 (1965), p. 771.

"* S, Congr. Rituum, Instructio Inter Oecumenici, 26 sept. 1964, n. 95: A. A. S 56
(21964) p. 898.

= Cfr. supran. 9.

sona ministri; demum modo singulari sub speciebus eucharisticis. Un-
de, ratione signi, magis congruit naturae sacrae celebrationis ut in
altari ubi Missa celebratur praesentia eucharistica Christi, quae fruc-
tus est consecrationis et ut talis apparere debet, non adsit, quantum
fieri potest, iam ab initio Missae per asservationem sanctarum Specie-
rum in tabernaculo.

56. Tabernaculum in aedificatione novarum ecclesarum et in accom-
modatione ecclesiarum et altarium iam exstantium.

Decet ut principia in numeris 52 et 54 statuta probe prae oculis
habeantur in aedificatione ecclesiarum novarum.

Accommodationes vero ecclesiarum aut altarium iam exstantium
fieri non debent nisi ad normam n. 24 huius Instructionis.

57. Modus indicandi praesentiam sanctissmi  Sacramenti in tabernaculo.

Attendendum est ut praesentia sanctissimae Eucharistiae in taber-
naculo significetur fidelibus conopaeo vel alio medio apto a competenti
auctoritate definito.

Secundum traditam consuetudinem, ut signum honoris qui Domino
adhibetur, lampas iuxta tabernaculum perenniter ardeat.

[11. De piis sacrisque exercitiis eucharisticis

58. Devotio tam privata quam publica erga altaris Sacramentum
etiam extra Missam, secundum normas a legitima auctoritate et in
praesenti Instructione statutas, enixe ab Ecclesia commendatur, cum
Sacrificium eucharisticum totius vitae christianae fons et culmen sit.™

In huiusmodi piis sacrisque exercitiis ordinandis, attendendae sunt
normae a Concilio Vaticano |l statutae de ratione servanda inter Litur-
giam et alias sacras actiones, quae ad eam non pertinent. Peculiari
autem modo attendatur norma quae statuit : « ratione habita temporum
liturgicorum, eadem exercitia ordinentur oportet, ut sacrae Liturgiae
congruant, ab ea quodammodo deriventur et ad eam populum manudu-
cant, utpote quae natura sua iisdem longe antecellat ».'*

7 Cfr. CIC, can. 1271.

“* Cfr. Conc. Vat. I, Const. dogm. de Ecclesia, Lumen gentium, n. 11: A. A. S. 57
(1965) pp. 15-16.

“* Conc. Vat. IlI, Const. de Sacra Liturgia, Sacrosanctum Concilium, n. 13:
A A S 56 (1964) p. 103.

IV. De processionibus eucharigticis

59. Populus christianus, in processionibus quibus Eucharistia per
vias sollemni ritu cum cantu circumfertur, praesertim in festo Corporis
Christi, publicum testimonium fidei et pietatis praebet erga hoc Sacra-
mentum.

Ordinarii tamen loci est iudicare cum de opportunitate, in hodiernis
rerum adiunctis, tum de loco et de ordinatione huiusmodi processionum,
ut cum dignitate et sine damno reverentiae sanctissimo huic Sacra-
mento debitae peragantur.

V. De sanctissmae Eucharistiae expositione

60. Expositio sanctissimae Eucharistiae, sive cum pyxide sive cum
ostensorio, mentem fidelium ad agnoscendam in ea miram Christi prae-
sentiam pertrahit, et ad cordis communionem cum illo invitat. Quare,
cultum ipsi in spiritu et veritate debitum, optime fovet.

Attendendum est ut, in huiusmodi expositionibus, cultus sanctissimi
Sacramenti in sua ratione, quae cum Missa intercedit, in signis eluceat.
Expedit proinde, quando expositio sollemnior est et protrahitur, ut fiat
in fine Missae in qua hostia adorationi exponenda consecretur. Ipsa
Missa terminetur Benedicamus Domino, omissa benedictione. In ap-
paratu expositionis'** ea omnia sedulo vitentur, quae aliquo modo
obscurare possint desiderium Christi, qui sanctissimam Eucharistiam
praecipue instituit ut nobis praesto sit in cibum, remedium et levamen.*”

61. Celebratio Missae coram sanctissmo Sacramento exposito prohi-
betur.

Celebratio Missae, perdurante expositione sanctissimi Sacramenti, in
eadem aula ecclesiae prohibetur, concessionibus aut traditionibus contra-
riis hucusque vigentibus non obstantibus, etiam speciali mentione dignis.

Nam, praeter rationes in n. 55 huius Instructionis allatas, celebratio
mysterii eucharistici modo perfectiore includit illam communionem

¥ Cfr. infran. 62.
# Cfr. S. Pius X, Decr. Sacra Tridentina Synodus, 20 dec. 1905. Denz. 1981 (8375).

internam ad quam expositio intendit fideles adducere, et ideo tali sub-
sidio non indiget.

Si expositio sanctissimi Sacramenti per unum vel plures dies subse-
guentes protrahitur, ipsa intermittenda est durante Missae celebratione,
nisi forte in sacello ab aula expositionis separato Missa celebretur et
aliqui saltem fideles in adoratione remaneant.

Sicubi ex interruptione antiquae consuetudinis contrariae admiratio
fidelium oriatur, Ordinarius loci congruum statuat tempus, attamen non
nimis longum, quo fideles doceantur, antequam norma ad usum dedu-
catur.

62. Quomodo ordinandus sit ritus expositionis.

Si expositio brevis est, pyxis vel ostensorium ponantur super mensam
altaris; si vero per longius tempus protrahitur, thronus adhiberi potest,
in eminentiori loco positus; at caveatur ne sit nimis elevatus ac distans.

Durante expositione, omnia componenda sunt ut fideles orationi
intenti, Christo Domino vacent.

Ad intimam orationem alendam, admittuntur lectiones ex sacra
Scriptura cum homilia, aut breves exhortationes, quae ad meliorem aesti-
mationem mysterii eucharistici inducant. Decet etiam fideles verbo Del
respondere cantando. Expedit ut aptis momentis sacrum silentium
habeatur.

In fine expositionis impertitur benedictio cum sanctissimo Sacra-
mento.

Si lingua vulgaris adhibetur, loco hymni Tantum ergo, ante bene-
dictionem cantandi, adhiberi potest, de iudicio Conferentiae Episco-
palis, alius cantus eucharisticus.

63. Expositio  sollemnior quotannis facta.

In ecclesiis, in quibus Eucharistia habitualiter asservatur, quotannis
fieri potest sollemnis sanctissimi Sacramenti expositio per aliquod
tempus protracta, etsi non stricte continua, ut communitas localis hoc
mysterium impensius meditetur et adoret.

Huiusmodi tamen expositio fiat tantum si congruus praevidetur
fidelium concursus, de consensu Ordinarii loci et iuxta normas statutas.



572 Acta Apostolicae Sedis - Commentarium Officiale

64. Expositio  protracta.

Pro gravi autem et generali aliqua necessitate, ab Ordinario loci
imperari potest supplicatio coram sanctissimo Sacramento exposito
per longius tempus protracta (quae potest esse stricte continua), in
iis ecclesiis facienda, ad quas fideles frequentiores concurrunt.

65. Interruptio  expositionis.

Ubi, deficiente congrua copia adoratorum, expositio sine intermis-
sione fieri nequit, sanctissimum Sacramentum in tabernaculo recondere
licet, horis antea statutis et pervulgatis, non tamen saepius quam bis
in die, exempli gratia circa meridiem et nocturno tempore.

Haec autem repositio simpliciori modo et sine cantu fieri potest :
sacerdos nempe, superpelliceo et stola indutus, post brevem adorationem
sanctissimum Sacramentum in tabernaculo reponit. Simili modo, tem-
pore statuto, fit denuo expositio: qua peracta, sacerdos, post brevem
adorationem, recedit.

66. Expositiones  breves.

Etiam breves sanctissimi Sacramenti expositiones, iuxta normas
iuris habendae, ita ordinandae sunt ut in eis, ante benedictionem cum
sanctissimo Sacramento, pro opportunitate congruum tempus tribuatur
lectionibus verbi Dei, canticis, precibus et orationi aliquamdiu in silen-
tio protractae.

Curent Ordinarii locorum ut huiusmodi expositiones sanctissimi
Sacramenti semper et ubique debita cum reverentia fiant.

Expositio, quae unice fiat ad benedictionem post Missam impertien-
dam, prohibetur.

VI. De congressibus eucharigticis

67. In congressibus eucharisticis, christifideles hoc sacrosanctum
mysterium variis eius rationibus prae oculis habitis (cfr. n. 3 huius
Instructionis), animo penitius cognoscere studeant. |llud autem cele-
brent secundum normas Concilii Vaticani |1, ac venerentur oratione
privatim protracta et piis exercitiis, praesertim in sollemniori procés-

sione, ita tamen ut omnes pietatis formae in sollemni celebratione Missae
fastigium consequantur.

Perdurante conventu eucharistico totius saltem regionis, convenit ut
aliquae ecclesiae adorationi continuae reserventur.

Praesentem Instructionem Summus Pontifex Paulus Pp. VI, in
Audientia Emo Arcadio M. Card. Larraona, huius Sacrae Congrega-
tionis Praefecto, die 13 aprilis 1967 concessa, approbavit et auctoritate
Sua confirmavit, et publici iuris fieri iussit, pariter statuens ut a die
15 augusti 1967, festo Assumptionis beatae Mariae Virginis, vigere in-
cipiat.

Contrariis quibudlibet minime obstantibus.

Romae, die 25 maii 1967, in festo Ssrfii Corporis Christi.

IACOBUS Card. LERCARO ARCADIUS M. Card. LARRAONA
Archiepiscopus Bononiensis S R C. Praefectus
Praeses Consilii ad exsequendam
Constitutionem de sacra Liturgia

© Ferdinandus Antonelli
Archiep. tit. Idicren.
S R C. a Secretis

ACTA OFFICIORUM

SECRETARIATUS
AD CHRISTIANORUM UNITATEM FOVENDAM

DIRECTORIUM
ad ea quae a Concilio Vaticano Secundo
de re oecumenica promulgata sunt exsequenda

PARS PRIMA

PROOCEMIUM

1. «Ad totam Ecclesiam sollicitudo unionis instaurandae spectat,
tam ad fideles quam ad pastores et unumquemque secundum propriam
virtutem afficit » (Decr. de Oecumenismo, Unitatis redintegratio, n. 5).
Ad hanc sollicitudinem promovendam et recte ordinandam, Directorium
de re oecumenica editur, quo melius in tota Ecclesia catholica in praxim
deduci possint ea quae in decretis Concilii Vaticani Il hac de re pro-
mulgata sunt. Haec autem omnia in sensu Ecclesiae fideliter exsequenda
sunt. « Actio enim oecumenica non potest esse nisi plene sincereque
catholica, fidelis nempe veritati, quam ab Apostolis et Patribus acce-
pimus, et consentanea fidei, quam Ecclesia catholica semper professa
est, ac simul in eam plenitudinem tendens, qua Dominus decursu tem-
porum Corpus Suum vult augeatur » (ibidem, n. 24).

2. Apostolicae igitur Sedis atque Episcoporum est, servatis Patriar-
charum cum eorum synodis iuribus et consideratis omnibus rerum
adiunctis, decernere de ipso modo agendi in rebus oecumenicis, ut in
decreto De Oecumenismo passim affirmatur.” In his quidem rebus ser-

' Cfr. De Oecumenismo, n. 4; n. 8; n. 9.

vanda est debita prudentia ne ipse motus oecumenicus damnum capiat
neque fideles ob periculum falsi irenismi vel indifferentismi detrimen-
tum patiantur. Quae pastoralis prudentia eo magis efficax redditur quo
plenior et solidior institutio fidelium in doctrina et authentica traditione
tum Ecclesiae catholicae tum Ecclesiarum Communitatumque ab ea
seiunctarum evadit. Pericula enim et damna, quae oriri possunt, vitan-
tur facilius per hanc rectam cognitionem doctrinarum et traditionum
guam per quandam ignorantiam, saepe innixam falso timore earum ac-
commodationum quae, ad mentem et secundum decreta Concilii Vati-
cani Il, ad omnem veram renovationem Ecclesiae necessariae sunt.

Motus oecumenicus nempe ab illa renovatione incipit qua Ecclesia
plenius et perfectius veritatem et sanctitatem a Christo Domino tradi-
tas exprimit. Hanc renovationem in veritate et caritate unusquisque
fidelis ut membrum Ecclesiae participare debet ita ut fide, spe et caritate
crescat ac per propriam vitam christianam in Ecclesia testimonium
reddat Dei et Salvatoris nostri lesu Christi.

Cum autem hic motus a Spiritu Sancto excitatus sit,” ea quae hic
sequuntur eo fine eoque modo proponuntur, ut in decreto De Oecume-
nismo ad effectum deducendo Episcopis inserviant, neque (( Providentiae
viis ullum ponatur obstaculum et futuris Spiritus Sancti impulsionibus
praeiudicetur » {ibidem, n. 24).

I. De Commissionibus Oecumenicis instituendis

A) De Commissione dioecesana

3. Peropportunum esse videtur, ut in pluribus dioecesibus una simul
sumptis, vel, si rerum adiunctis suadetur, etiam in unagquaque dioecesi,
consilium seu commissio seu secretariatus instituatur qui de mandato
Conferentiae Episcopalis vel Ordinarii loci rei oecumenicae provehen-
dae operam navet. In iis autem dioecesibus, quae propriam commis-
sionem habere non possunt, unus saltem adsit pro his negotiis ab Epi-
scopo delegatus.

4. Huiusmodi commissio mutuae excolat necessitudinis rationes cum

institutis operibusque oecumenicis vel iam existentibus vel erigendis
eorumque auxilio pro opportunitate utatur necnon aliis in dioecesi ope-

* Cfr. De Oecumenismo, n. 4.

ribus et inceptis singulorum sedulo inserviat, ita ut mutuo de rebus se
certiores reddant et condocefaciant. Quae omnia ita agantur, ut cum
rationibus et normis generalibus nunc bac in re vigentibus congruant.

5. Inter huius commissionis membra, praeter clerum dioecesanum,
religiosi et religiosae necnon laici idonei utriusgue sexus pro opportuni-
tate asciscantur, ut sollicitudo unitatis instaurandae, quae ad totam
Ecclesiam spectat, clarius demonstretur, foveaturque efficacius.

6. Huius commissionis, praeter alia munera ipsi mandata, est :

a) Decisiones Concilii Vaticani Il de re oecumenica ad effectum
deducere pro hominum rerumque adiunctis.

b) Oecumenismum spiritualem fovere secundum ea, quae in decreto
De Oecumenismo, praesertim ad n. 8, continentur circa orationem publi-
cam et privatam ad Christianorum unitatem impetrandam.

c) Mutuae benevolentiae ac necessitudinis rationes necnhon cari-
tatem inter Catholicos et Fratres ab eorum communione seiunctos pro-
movere.

d) Colloguium seu dialogum cum illis instaurandum curare eique
moderari, quatenus variis modis pro colloguentium inter se condicione
instituatur oportet ad normam nn. 9 et 11 decreti De Oecumenismo.

e) Una cum Fratribus seiunctis promovere commune testimonium
fidei christianae necnon mutuam operam, veluti in educatione, ratione
morali, re sociali, cultu humano, doctrinis et artibus, ad normam n. 12
decreti De Oecumenismo.’

f) Constituere peritos ad consilia et consultationes cum Ecclesiis
vel Communitatibus seiunctis, intra dioeceseos fines existentibus,
ineunda.

g) Auxilia praebere vel suasiones proponere ad institutionem et
educationem tam clericorum quam laicorum efficiendam et ad vitam
oecumenico sensu degendam, quas inter res plurimum tribuendum est
formationi Sacrorum alumnorum in seminariis, praedicationi verbi Dei,
catechesi, aliisque institutionibus, de quibus agitur in decreto De Oecu-
menismo ad n. 10.

h) Curare rationes cum commissione oecumenica territoriali inter-
cedentes, de qua infra sermo fiet, et cuius consilia et suggestiones ad

* Cfr. etiam Decretum de activitate missionali Ecclesiae, Ad Gentes divinitus, n. 15.

dioeceseos proprias condiciones applicentur. Insuper, si rerum adiuncta
id suadeant, nuntia utilia Romam ad Secretariatum ad Christianorum
Unitatem Fovendam mittantur, quibus hic in obeundis muneribus ad
rem pertinentibus possit adiuvari.

B) De territoriali Commissione

7. Ab unoquoque Coetu seu Conferentia Episcoporum® unius vel
— si rerum adiuncta id suadeant — etiam plurium nationum secundum
propria statuta pro opportunitate instituatur commissio episcoporum
de re oecumenica quae peritos assumat et quae, de mandato Coetus Epi-
scoporum huiusmodi territorii, rebus oecumenicis curas impendat atque
decernat de modo certo ac definito agendi, attentis omnibus adiunctis
temporum, locorum et personarum, ad normam decreti De Oecume-
nismo et aliarum ordinationum legitimarumque consuetudinum, ratione
habita boni Ecclesiae universalis. Huic commissioni pro opportunitate
adiumento sit secretariatus stabilis.

8. Huius commissionis cura ea omnia complectitur, quae supra ad
n. 6 indicata sunt, quatenus pertinent ad munera Coetus Episcoporum
'territorialis.

Praeterea curam habeat de aliis operibus, quorum hic nonnulla
exempla afferuntur :

a) Exsecutio normarum et instructionum a Sede Apostolica de hac
re editarum vel edendarum.

b) Consilia et adiumenta episcopis danda, qui in propria dioecesi
commissioni de re oecumenica instituendae operam navant.

c) Adiutorium tam spirituale quam materiale, pro rerum adiunctis,
praebendum sive institutis iam existentibus sive inceptis oecumenicis
excitandis quae vel ad doctrinam excolendam studiaque exercenda
spectant vel curae animarum vitaeque christianae provehendae dedita
sunt, iuxta normas ad nn. 9, 10 et 11 decreti De Oecumenismo prolatas.

d) Dialogus et consultatio instituenda cum moderatoribus et con-
siliis oecumenicis Ecclesiarum vel Communitatum seiunctarum, quae
extra singularum dioecesium fines sed intra terminos unius alicuius
nationis vel territorii existunt.

* Quae dicuntur in hoc Directorio de Conferentiis episcopalibus pertinent etiam,
servatis de iure servandis, ad Synodos patriarchales et Synodos Archiepiscoporum Maio-
rum in Ecclesiis catholicis orientalibus.

37-A A S

e) Designatio eorum peritorum, qui publico mandato ecclesiastico
ad colloquia et consilia cum peritis illarum Communitatum deputantur,
de quibus sub littera d) agitur.

/) Institutio specialis subcommissionis pro rebus oecumenicis quae
ad Orientales spectant, si rerum adiuncta id postulent.

g) Rationes quae hierarchiae unius alicuius territorii cum Apo
stolica Sede intercedunt.

II. De baptismi validitate a ministris Ecclesiarum et ecclesialium Commu-
nitatum a nobis seiunctorum collati

9. Praxis Ecclesiae hac in re duobus regitur principiis, nempe bap-
tismum ad salutem necessarium esse, eumque semel tantum conferri
posse.

10. Momentum sacramenti baptismi in re oecumenica documentis
Concilii Vaticani Il illustratur : «lIpse (lesus Christus) autem neces-
sitatem fidei et baptismi expressis verbis inculcando (cfr. Marc. 16, 16 ;
lo. 3, 5), necessitatem Ecclesiae, in quam homines per baptismum tam-
guam per ianuam intrant, simul confirmavit )) (Const. dogm. de Eccle-
sia, Lumen Gentium, n. 14).

« Cum illis qui, baptizati, christiano nomine decorantur integram
autem fidem non profitentur vel unitatem communionis sub Successore
Petri non servant, Ecclesia semetipsam novit plures ob rationes coniunc-
tam » (ibidem, n. 15).

« Hi enim qui in Christum credunt et baptismum rite receperunt, in
guadam cum Ecclesia catholica communione, etsi non perfecta, consti-
tuuntur ... lustificati ex fide in baptismate Christo incorporantur, ideo-
gue christiano nomine iure decorantur et a filiis Ecclesiae catholicae
ut fratres in Domino merito agnoscuntur » (De Oecumenismo, n. 3).

« Ex altera parte necessarium est Catholicos cum gaudio agnoscere
et aestimare bona vere christiana, a communi patrimonio promanantia,
quae apud fratres a nobis seiunctos inveniuntur » (ibidem, n. 4).

11. Consequens inde est baptismum esse vinculum unitatis sacra-
mentale, immo et fundamentum communionis inter omnes Christianos.
Quapropter et dignitas et modus conferendi eum res est summi momenti
pro cunctis Christi discipulis. Tamen recta aestimatio huius sacramenti
et mutua acceptio baptismi collati in Communitatibus quandoque impe-

diuntur propter prudens dubium circa baptismum in certo ac definito
casu collatum. Ut vitentur difficultates cum Christianus aliquis a nobis
seiunctus, Spiritus Sancti gratia et impulsione conscientiae suae in-
ductus, plenam communionem cum Ecclesia catholica petit, quaedam
normae proponuntur.

12. Baptismi apud Christianos orientales seiunctos collati validitas
in dubium vocari nequit.” Sufficit ergo ut de eius facto constet. Cum in
Ecclesiis Orientis sacramentum Confirmationis (Chrismatis) semper
legitime a sacerdote simul administretur una cum baptismo, frequenter
accidit ut nulla mentio de hoc sacramento fiat in canonico testimonio
ipsius baptismi ; exinde non constat dubium de facto collationis exoriri.

13. Quod ad alios Christianos attinet, quandoque dubium oriri potest.

a) Quoad materiam et formam. Baptismus collatus ritu immersio-
nis vel infusionis vel aspersionis cum formula trinitaria per se est
validus.® Si ergo libri rituales et liturgici vel consuetudines alicuius
Ecclesiae vel Communitatis religiosae unum ex his modis baptizandi
imponunt, ratio dubitandi oriri potest tantum ex facto quo contingat ut
minister normis propriae Communitatis non obsequatur. Requiritur
igitur et sufficit testimonium de fidelitate ministri baptizantis erga
normas propriae Communitatis vel Ecclesiae.

Ad illud exquirendum generatim oportet obtinere testimonium
scriptum baptismale cum nomine baptizantis. Plerumque fieri poterit,
ut cooperatio Communitatis seiunctae impetretur ad statuendum in
genere vel in particulari, utrum minister reapse secundum libros appro-
batos baptismum contulisse putandus sit.

b) Quoad fidem et intentionem. Quia autem quidam censent insuffi-
cientem fidem vel intentionem ministri dubium de baptismo inicere
posse, haec sunt animadvertenda :

— Fides insufficiens ministri numquam ex se ipsa invalidum
reddit baptismum.

— Praesumenda est intentio sufficiens in ministro qui baptismum
contulit, nisi de eius intentione faciendi quod faciunt Christiani seria
ratio dubitandi adsit.’

* Relate ad omnes Christianos ratio habenda est de periculo invaliditatis baptismi
collati per aspersionem, praesertim collectivam.

* Cfr. C. I. C, can. 758.

" Cfr. Resp. S Officii, diei 30 ian. 1833: «Sufficit facere quod faciunt Christiani»;
S. C. Conc. Decr. approb. a Pio V, die 19 iun. 1570, cit. a Conc. Prov. Ebroicen. 1576.

c) Quoad applicationem materiae. In casibus in quibus dubium de
materiae applicatione oritur, reverentia erga sacramentum necnon ob-
servantia erga naturam ecclesialem Communitatum seiunctarum postu-
lant ut inquisitio seria de praxi Communitatis et de adiunctis ipsius
baptismi instituatur, antequam iudicium de invaliditate sacramenti
propter modum collationis proferatur.’

14. Probari non potest usus indiscriminatim baptizandi sub condi-
cione omnes qui plenam communionem cum Ecclesia catholica deside-
rant. Sacramentum enim baptismi iterari nequit® ideoque baptismum
sub condicione iterum conferri non permittitur nisi adsit prudens
dubium de facto vel de validitate baptismi iam collati.”

15. Quodsi, seria investigatione de collato baptismo rite peracta,
ob prudens dubium necessarium est baptismum sub condicione iterum
conferre, ut debita ratio doctrinae, ex qua baptismus unicus est, habea-
tur . a) minister opportune explicet et rationes propter quas baptismus,
hoc in casu, sub condicione conferatur et significationem ipsius ritus
baptismi sub condicione conferendi; b) et illum in forma privata™
conferat.

16. Tota quaestio de baptismi theologia et praxi in dialogo inter
Ecclesiam catholicam et Ecclesias seu Communitates seiunctas propo-
natur. Suadetur ut huiusmodi disputatio a commissionibus de re oecu-
menica cum Ecclesiis vel Consiliis Ecclesiarum variis in regionibus
habeatur et, ubi fieri expedit, de modo in hac re agendi inter utrasque
partes conveniat.

17. Pro reverentia erga sacramentum initiationis quod Dominus pro
Novo Foedere instituit, et ut requisita ad illud rite conferendum melius
in luce ponantur, maxime optandum est ne dialogus cum Fratribus
seiunctis ad solam quaestionem de elementis ad validitatem baptismi
absolute necessariis restringatur. Attendendum est insuper ad plenitudi-
nem signi sacramentalis realitatisque significatae (seu « rei sacramenti »),
prout ex Novo Testamento eruitur, quo facilius conventio inter Eccle-
sias ineatur circa agnitionem mutuam baptismi.

* Cfr. C. I. C, can. 737, § 1.
*Cfr. C.I. C, can. 732, 8§ 1.
® Cfr. Conc. Trid., s. VII, can. 4; C. I. C, can. 732, § 2.
" Cfr. C. I. C, can. 737, § 2.

18. Aequa aestimatio baptismi collati a ministris Ecclesiarum et
Communitatum ecclesialium a nobis seiunctarum momentum oecume-
nicum secumfert; ex bac aestimatione baptismus vere manifestatur ut
« vinculum unitatis sacramental e vigens inter omnes qui per illum regene-
rati sunt » (De Oecumenismo, n. 22).” ldeo sperandum est fore ut
omnes Christiani maiore in dies cum reverentia et fidelitate erga Do-
mini institutionem de illius celebratione curent.

19. luxta rationem decreti De Oecumenismo fratres extra communio-
nem Ecclesiae catholicae visibilem nati et baptizati sedulo distingui
debent ab iis qui, in Ecclesia catholica quidem baptizati, eius fidem
scienter et publice eiuraverunt. Secundum decretum enim, « qui nunc
in talibus Communitatibus (seiunctis) nascuntur et fide Christi imbuun-
tur, de separationis peccato argui nequeunt » (ibidem, n. 3) ; quamobrem,
absente tali culpa, si fidem catholicam sua sponte suscipere volunt, a
poena excommunicationis absolvi non indigent, sed professione fidei
facta, secundum normas ab Ordinario loci statutas, in plenam commu-
nionem Ecclesiae catholicae admittantur. Praescriptiones vero can. 2314
ad eos solummodo pertinent, si casus ferat, qui postquam a fide ve
communione catholica culpabiliter defecerunt, cum matre Ecclesia recon-
ciliari contriti postulant.

20. Quod de absolutione a censuris modo dictum est, id etiam de
abiuratione haereseos ob eandem rationem affirmandum esse patet.

[11. De Oecumenismo spirituali in Ecclesia Catholica promovendo

21. «Cordis conversio vitaeque sanctitas, una cum privatis et publicis
supplicationibus pro Christianorum unitate, tamquam anima totius
motus oecumenici existimanda sunt et merito oecumenismus spiritualis
nuncupari possunt » (De Oecumenismo, n. 8).

His paucis verbis, decretum De Oecumenismo oecumenismum spiri-
tualem definit eiusque momento insistit, ita ut Christiani, tam in pre-
cibus fundendis quam in celebratione Eucharistiae, immo in tota vita
quotidiana unitatis intentionem assidue prae oculis habeant.

* Cfr. Const. dogm. Lumen Gentium, n. 15; cfr. etiam Relatio Commissionis mixtae
inter Ecclesiam Catholicam Romanam et Consilium Oecumenicum Ecclesiarum (L'Oss.
Rom., 20 februarii 1966, p. 7); Relatio quarti Conventus Internationalis «Faith and
Order», Montreal 1963, nn. 111, 113 et 154.

Unusquisque Christianus enim semper et ubique in hoc motu oecu-
menico partem iam habet, etsi inter Fratres seiunctos non vivit, instau-
rando totam vitam christianam secundum spiritum Evangelii a Concilio
Vaticano Secundo inculcatum, nihil excludendo a communi christiano
patrimonio.”

22. Supplicationes autem pro unitate decet iterari temporibus pecu-
liaribus, veluti :

a) hebdomada a die 18 usque ad diem 25 ianuarii, hebdomada pre-
cum pro Christianorum unitate appellata, qua frequenter plurimae
Ecclesiae et Communitates ecclesiales coniunctim pro unitate ad Deum
preces fundunt ;

0) diebus ab Ascensione Domini usque ad Pentecosten, quibus
memoria agitur Hierosolomytanae Communitatis adventum implorantis
atque exspectantis Spiritus Sancti, qui ipsam in unitate et munere uni-
versali confirmet.

Insuper, exempli gratia:

a) diebus circa Epiphaniam quibus Christi in mundo manifestatio
necnon connexio inter Ecclesiae munus eiusque unitatem commemo-
rantur ;

o) feria quinta Hebdomadae Sanctae, qua commemorantur insti-
tutio Eucharistiae, sacramenti unitatis, et lesu Christi Salvatoris pro
Ecclesia eiusque unitate oratio in Cenaculo;

c) feria sexta Hebdomadae Sanctae, vel in festo Exaltationis
Sanctae Crucis quo commemoratur mysterium crucis, qua filii Dei
dispersi congregantur;

d) sollemnibus Festis Paschalibus, quibus omnes Christiani gaudio
Resurrectionis Domini inter se consociantur;

€) occasione data conventuum vel aliorum maioris momenti even-
tuum quos oecumenismus forte suscitaverit, aut qui ad oecumenicas
rationes vim peculiarem habere possint.

23. (( Sollemne est Catholicis frequenter ad illam orationem conve-
nire pro Ecclesiae unitate, quam Salvator Ipse in pervigilio mortis a
Patre flagranter precatus est: " Ut omnes unum sint " » (De Oecume-
nismo, n. 8).

* Cfr. Decr. de Oecumenismo, n. 6; Decr. Ad Gentes divinitus, n. 36.

Itaque congruenter illi orationi a Christo in ultima Cena prolatae
oratio pro unitate ab omnibus fiat, ut Christiani omnes accedant « ad
illam plenitudinem unitatis quam lesus Christus vult )) (ibidem, n. 4).

24. Pastores curent, ut fidelium catholicorum coetus ad preces pro
unitate fundendas secundum varia adiuncta locorum et personarum
disponantur. Cum autem Sacra Eucharistia mirabile sacramentum sit
(( quo unitas Ecclesiae et significatur et efficitur » (De Oecumenismo,
n. 2), multum interest, fidelibus momentum eius in memoriam revocare
et preces publicas pro unitate Christianorum intra Sacram Synaxim
(e. g. in Oratione Fidelium vel in litaniis quae Exteniae vocantur), nec
non celebrationem Missae votivae « pro Ecclesiae unitate » commendare.
Insuper, in ritibus quibus peculiaria impetrationis officia liturgica,
veluti supplicationes « Litia» et « Moleben » appellatae hisque similia
continentur, haec etiam pro unitate Christianorum celebrari decet.

IV. De communicatione in spiritualibus cum fratribus seiunctis

A) Prooemium

25. Ad redintegrationem unitatis inter omnes Christianos fovendam
non sufficit ut Christiani inter se fraternam caritatem exerceant in guo-
tidiano vitae commercio. Decet quoque quandam communicationem in
spiritualibus permitti seu Christianos communem partem habere illorum
bonorum spiritualium quae ipsis communia sunt, idque eo modo et
ratione quae in prasenti divisionis statu licita esse possunt. Ex elemen-
tis enim seu bonis, « quibus simul sumptis ipsa Ecclesia aedificatur et
vivificatur, quaedam immo plurima et eximia exstare possunt extra
visibilia Ecclesiae catholicae saepta» (De Oecumenismo, n. 3). Haec
elementa, « quae a Christo proveniunt et ad Ipsum conducunt, ad uni-
cam Christi Ecclesiam iure pertinent )) (ibidem) atque apte conferre
possunt ad gratiam unitatis impetrandam et ad vincula quibus Catho-
lici cum Fratribus seiunctis adhuc coniunguntur significanda et fovenda.

26. Cum autem haec bona spiritualia diversimode in variis Christia-
norum Coetibus inveniantur, communicatio in spiritualibus ex hac
ipsa diversitate pendet et secundum personarum, Ecclesiarum et Com-
munitatum condiciones de ea variis modis tractandum est. Ad eam igitur
moderandam, ea quae sequuntur, pro praesenti statu rerum, pro-
ponuntur.

27. Attendenda est quaedam legitima ratio vicissim res praestandi
((( reciprocitas »), ita ut, cum mutua benevolentia et caritate, communi-
catio in spiritualibus, etiamsi arctioribus finibus circumscripta, ad sanam
progressionem concordiae inter Christianos conferat. Dialogi igitur et
consultationes hac de re inter auctoritates catholicas, locales necnon ter-
ritoriales, et auctoritates aliarum Communionum valde commendantur.

28. Ubi autem haec reciprocitas et mutua comprehensio difficiliores
redduntur eo quod in aliquibus locis et circa quasdam Communitates,
sectas et personas, motus oecumenicus et desiderium pacis cum Ecclesia
catholica nondum invaluerint,” Ordinarius loci vel, si casus ferat, Con-
ferentia episcopalis vias aptas indicet ut periculum indifferentismi vel
proselytismi * inter fideles suos, his in rerum adiunctis, vitetur. Optan-
dum tamen est ut, per gratiam Spiritus Sancti et prudentem curam
pastoralem Ordinariorum, sensus oecumenicus et mutua aestimatio tum
apud fideles catholicos tum apud fratres seiunctos ita crescant ut
necessitas huiusmodi normarum peculiarium paulatim evanescat.

29. Nomine communicationis in spiritualibus intelleguntur omnes pre-
cationes communiter faciendae, usus communis rerum vel locorum sacro-
rum, et omnis communicatio in sacris quae proprie vereque dicitur.

30. Communicatio in sacris habetur cum quis quemlibet cultum litur-
gicum vel etiam sacramenta alicuius Ecclesiae vel Communitatis eccle-
sialis participat.

31. Voce « cultus liturgici )) intellegitur cultus ordinatus secundum
libros, praescriptiones vel consuetudines alicuius Ecclesiae vel Commu-
nitatis, celebratus a ministro vel delegato eiusmodi Ecclesiae vel Com-
munitatis, prout hic eiusmodi munere fungitur.

B) De precationibus communiter faciendis

32. « In quibusdam peculiaribus rerum adiunctis, cuiusmodi sunt pre-
cationes quae "pro unitate " indicuntur, atque in oecumenicis conven-

* Cfr. De Oecumenismo, n. 19.

* Hae voce «proselytismi», hic intelligitur modus agendi non conformis spiritui
evangelico, in quantum utitur rationibus inhonestis ut homines ad Communitatem suam
attrahat, abutendo v. g. illorum ignorantia vel paupertate etc. (cfr. Declaratio De liber-
tate religiosa, n. 4).

tibus, licitum est immo et optandum, ut Catholici cum Fratribus seiunctis
in oratione consocientur. Communes eiusmodi preces perefficax sane me-
dium sunt gratiae unitatis impetrandae et genuina significatio vincu-
lorum quibus Catholici cum Fratribus seiunctis adhuc coniunguntur »
(De Oecumenismo, n. 8).

In decreto agitur de precationibus quas membra, etiam ministri,
diversarum Communitatum « active » participant. Circa hunc partici-
pandi modum, qui, quatenus Catholicos respicit, Ordinariis locorum
moderandus et fovendus committitur, haec quae sequuntur sunt animad-
vertenda.

33. Optandum est ut Catholici cum Fratribus seiunctis in oratione
consocientur pro quavis communi sollicitudine in qua inter se cooperari
possunt ac debent, v. g. : ut promoveatur pacis bonum, socialis iustitia,
mutua hominum caritas, familiae dignitas hisque similia. His casibus
aequiparantur occasiones in quibus aliqua Natio vel Communitas gratias
Deo communiter agere vel adiutorium Eius pro rei opportunitate impe-
trare volunt, ut diebus festis alicuius Nationis, tempore calamitatis vel
luctus communis, die ad memoriam pro patria mortuorum instituto.
Haec communis oratio, quatenus fieri potest, commendatur etiam cum
inter Christianos conventus habetur, studii vel actionis causa.

34. Precationes autem communiter faciendae respicere debent impri-
mis redintegrationem unitatis inter Christianos. Eiusmodi celebrationi
propositum esse potest, v. g.: mysterium Ecclesiae eiusque unitatis,
baptismus ut vinculum sacramentale unitatis licet imperfectae, reno-
vatio vitae tum personalis tum socialis ut via necessaria ad unitatem
assequendam, necnon alia argumenta de quibus in n. 22 agitur.

35. De celebrationis forma.

a) Communi consensione et opera omnium participantium, qui
varias Ecclesias vel Communitates repraesentant, huiusmodi celebratio
apparetur (quo v. g. pertinent, ut personae eligantur quae ei interesse
debent, argumenta, hymni, lectiones S. Scripturae, preces hisque similia
constituantur).

b) In hac celebratione locus esse potest cuivis lectioni, precationi et
hymno qui aliquid circafidem vel vitam spiritualem omnibus Christianis
communem significet. Fas est insuper exhortationem vel allocutionem
vel meditationem biblicam haberi quae secundum communem christia-

nae hereditatis consensum instituatur et quae ad mutuam benevolentiam
conducat et unitatem inter Christianos promoveat.

c) Optandum est ut hae celebrationes tum inter Catholicos tum una
cum Fratribus seiunctis agendae ita ordinentur ut « communitariae))
orationi iuxta motus liturgici incepta conformes sint.”

d) In precibus praeparandis, quae in templo alicuius Ecclesiae
orientalis celebrantur, animadvertendum est formam liturgicam receptam
apud Orientales considerari ut rei impetrandae peculiariter aptam. Ratio-
nem igitur ordinis liturgici huius Ecclesiae haberi oportet.

36. De loco celebrationis.

a) Locus seligendus est ad quem omnibus participantibus convenire
placeat. Curetur, ut omnia ibi decentia sint et ad sensum religiosum
fovendum apta.

b) Quamguam ecclesia vel templum sit locus in quo unaquaeque
Communitas liturgiam sibi propriam e more celebrat, tamen per se nihil
obstat, quominus, necessitate poscente et probante Ordinario loci, cele-
brationes communiter agendae (de quibus in nn. 32-35) etiam in templo
huius illiusve Communitatis habeantur ; immo in debitis rerum adiunctis
id opportunum esse poterit.

¢) Cum precationes una cum Fratribus orientalibus seiunctis fiunt,
animadvertendum est omnes fratres orientales ipsam ecclesiam ut locum
guam maxime proprium ad orationem publicam habendam considerare.

37. De vestimentis.

Non excluditur, secundum adiuncta et cum communi consensu parti-
cipantium, usus vestis choralis.

C) De communicatione in sacris

38. (( Communicationem in sacris considerare non licet velut medium
indiscretim adhibendum ad Christianorum unitatem restaurandam.
Quae communicatio a duobus principiis praecipue pendet: ab unitate
Ecclesiae significanda, et a participatione in mediis gratiae. Significatio
unitatis plerumqgue vetat communicationem. Gratia procuranda guando-
gue illam commendat )) (De Oecumenismo, n. 8).

* Cfr. Const. de Sacra Liturgia, Sacrosanctum Concilium, v. gr. nn. 30, 34, 35.

1. De communicatione in sacris cum Fratribus Orientalibus a nobis
seiunctis.

39. « Cum autem illae Ecclesiae (orientales), quamvis seiunctae, vera
sacramenta habeant, praecipue vero, vi successionis apostolicae, Sacer-
dotium et Eucharistiam, quibus arctissima necessitudine adhuc nobiscum
coniunguntur, quaedam communicatio in sacris, datis opportunis cir-
cumstantiis et approbante auctoritate ecclesiastica, non solum possi-
bilis est sed etiam suadetur » (De Oecumenismo, n. 15)."

40. Inter Ecclesiam catholicam et Ecclesias orientales a nobis seiunc-
tas communio satis arcta in rebus fidei exstat,” praeterea « per celebra-
tionem Eucharistiae Domini in his singulis Ecclesiis, Ecclesia Dei aedi-
ficatur et crescit » et «illae Ecclesiae, quamvis seiunctae, vera sacra-
menta habent, praecipue vero, vi successionis apostolicae, Sacerdotium
et Eucharistiam ...» (ibidem, n. 15). Quapropter fundamentum prae-
betur, ecclesiologicum et sacramentale, ut quaedam communicatio in
sacris cum his Ecclesiis, non excluso Eucharistiae sacramento, « datis
opportunis circumstantiis et approbante auctoritate ecclesiastica))
(ibidem) non solum permittatur sed etiam quandoque suadeatur.

Ad hanc rem pastores sedulo instruant fideles, ut circa eiusmodi com-
municationem in sacris recta agendi ratio illis clare innotescat.

41. Huius communicationis normae, decreto Orientalium Ecclesia-
rum statutae,” cum illa prudentia observandae sunt, quae in ipso
decreto commendatur. Normae, quae iuxta decretum fideles Ecclesiarum
catholicarum orientalium respiciunt, etiam ad fideles cuiusvis ritus,
latino non excepto, pertinent.

42. Quoad susceptionem vel administrationem sacramentorum Paeni-
tentiae, Eucharistiae et Unctionis Infirmorum, peropportunum est, ut
auctoritas catholica sive localis sive Synodus vel Coetus Episcoporum
facultatem communicandi in sacramentis non concedant nisi post favo-
rabilem exitum consultationis cum auctoritatibus orientalibus seiunctis
competentibus, saltem localibus, habitae.

" Cfr. etiam Decretum de Ecclesiis orientalibus catholicis, Orientalium Ecclesiarum,
n. 24 -n. 29.

* Cfr. De Oecumenismo, n. 14.

* Cfr. Decretum Orientalium Ecclesiarum, n. 26 - n. 29.

43. In concedenda facultate in sacramentis communicandi quandam
legitimam rationem id vicissim praestandi ((( reciprocitatem ») quam
maxime decet attendi.

44. Praeter casus necessitatis, iusta causa communicationis in sacra-
mentis suadendae aestimari potest impossibilitas, materialis vel moralis,
accipiendi sacramenta in propria Ecclesia per nimium tempus ob pecu-
liaria rerum adiuncta, ne fidelis, sine legitima ratione, spirituali fructu
sacramentorum privetur.

45, Cum apud Catholicos et Orientales seiunctos diversi sint usus
quoad assiduitatem sumendae Eucharistiae necnon usus sacramentalis
Confessionis ante Communionem simul cum ieiunio eucharistico, caven-
dum est ne, in praxi communicationis, si Catholici usus Orientalium
seiunctorum non sequantur, admiratio vel suspiciones excitentur Fra-
trum seiunctorum. Propterea, Catholicus, qui ad Communionem apud
Orientales seiunctos, in praedictis casibus, legitime accedit, disciplinam
orientalem in hac re, pro viribus, servet.

46. Accessus ad confessarium catholicum pateat Orientalibus qui, defi-
ciente copia confessariorum propriae Ecclesiae, id sponte cupiunt. In
similibus rerum adiunctis, Catholicis licet confessarium Ecclesiae orien-
talis a Sede Apostolica romana seiunctae adire. Legitima ratio id vicis-
sim praestandi ((( reciprocitas ») etiam in hac re servetur. Utrimque
tamen caveatur ne oriatur suspicio proselytismi.”

47. Catholicus qui occasionaliter, propter causas de quibus infra,
n. 50, Sacrae Divinae Liturgiae (Missae) apud Fratres orientales seiunc-
tos diebus dominicis vel festis de praecepto adest, Sanctae Missae audien-
dae praecepto in ecclesia catholica non amplius tenetur. Item, convenit
ut, iisdem diebus, Catholici Sacrae Liturgiae apud Fratres orientales
seiunctos, si fieri potest, adsint, cum iusta de causa impediuntur ne
Sacrae Liturgiae in ecclesia catholica intersint.

48. Propter arctam communionem, in n. 40 expressam, inter Eccle-
siam catholicam et Ecclesias orientales a nobis seiunctas, iusta de causa
licet admittere fidelem orientalem ad munus patrini, simul cum patrino
catholico (vel matrina catholica), in baptismate catholici infantis vel

Cfr. supra annot. 15.

adulti, dummodo de educatione catholica baptizati satis provisum sit
et de idoneitate patrini constet. Catholicus munere patrini ad baptisma
in ecclesia orientali collatum non prohibeatur, si ad id invitatus est.
His in casibus educationi christianae vigilandi obligatio pertinet impri-
mis ad patrinum (vel matrinam) fidelem Ecclesiae in qua infans bapti-
zatus est.

49. In matrimonio in ecclesia catholica celebrando, a munere para-
nymphi vel testis non arceantur Fratres a nobis seiuncti. Catholico vero
paranymphum vel testem esse licet in matrimonio quod inter Fratres a
nobis seiunctos rite celebratur.

50. Fidelium catholicorum praesentia in cultu liturgico Fratrum
orientalium seiunctorum admitti potest iusta de causa, videlicet ob
publicum oflicium vel munus quod exercet, cognationem, amicitiam vel
desiderium maioris cognitionis etc. His in casibus non vetantur aliquam
partem habere in communibus responsis, hymnis, gestibus illius Eccle-
siae cuius veluti hospites sunt. Quod tamen ad susceptionem Euchari-
stiae attinet, serventur normae sub numeris 42 et 44 positae. Propter
arctam communionem de qua supra (n. 40), Ordinarius loci permittere
potest ut Catholicus munus lectoris intra cultum liturgicum, si ad id
invitetur, obeat. Quod, versa vice, de modo praesentiae Fratrum seiunc-
torum in celebrationibus in ecclesiis catholicis habendis dicatur.

51. Ad participationem quod attinet caerimoniarum quae commu-
nicationem sacramentalem non postulant, haec quae sequuntur sunt
servanda :

a) in caerimoniis apud Catholicos agendis, minister alicuius eccle-
siae orientalis qui Ecclesiam suam ibi repraesentat, illum locum et hono-
res liturgicos accipere debet qui ad ministros catholicos eiusdem ordinis
vel dignitatis in Ecclesia catholica pertinent ;

0) minister catholicus qui modo officiari caerimoniis religiosis apud
Orientales obeundis adsit, induere potest habitum choralem vel insignia
suae dignitatis ecclesiasticae e mutuo consensu;

c) sedulo attendantur mens propria cum ministrorum tum fide-
lium orientalium necnon consuetudines eorum, quae variae esse possunt
iuxta tempora, loca, personas vel adiuncta.

52. Quia « communicatio in sacris functionibus, rebus et locis inter
Catholicos et Fratres seiunctos orientales iusta de causa permittitur »



590 Acta Apostolicae Sedis - Commentarium Officiale

(Decr. Orientalium Ecclesiarum, n. 28), commendatur ut usus aedificii
catholici vel coemeterii vel templi, cum ceteris rebus necessariis, de
licentia Ordinarii loci concedatur sacerdotibus vel communitatibus
Orientalium seiunctorum pro eorum ritibus religiosis, si ipsi id petant,
cum careant locis in quibus Sacra rite et digne celebrare possint.

53. Curent moderatores scholarum et institutorum catholicorum ut
copia detur ministris orientalibus praestandi adiutorium, spirituale et
sacramentale, fidelibus ipsorum qui instituta catholica frequentant.
Quod adiutorium, pro rerum adiunctis et concessa licentia Ordinarii
loci, etiam intra aedificium catholicum, templo non excluso, praeberi
potest.

54. In nosocomiis et aliis institutionibus similibus quae a Catholicis
reguntur, curent moderatores ut sacerdotem Ecclesiae orientalis seiunc-
tae tempestive certiorem faciant de praesentia fidelium eius atque
facultas ei detur aegrotos visitandi necnon sacramenta digne et reve-
renter iis administrandi.

2. De communicatione in sacHs cum aliis Fratribus seiunctis.

55. Sacramentorum celebratio est actio Communitatis celebrantis in
ipsa Communitate peracta, cuius unitatem in fide, cultu et vita signifi-
cat. Unde ubi haec unitas fidei quoad sacramenta deficit, participatio
Fratrum seiunctorum cum Catholicis, praesertim in sacramentis Eucha-
ristiae, Paenitentiae et Unctionis Infirmorum, vetatur. Tamen, cum
sacramenta sint tum signa unitatis tum fontes gratiae procurandae,”
Ecclesia potest, propter rationes sufficientes, accessum ad haec sacra-
menta alicui Fratri seiuncto permittere. Qui accessus permitti potest
in periculo mortis vel in urgente necessitate (in persecutione, in car-
ceribus), si frater seiunctus ad suae Communionis ministrum accedere
non potest et sponte sua a sacerdote catholico sacramenta postulat,
dummodo fidem consentaneam fidei Ecclesiae quoad haec sacramenta
exprimat et rite dispositus sit. In aliis casibus huiusmodi urgentis neces-
sitatis decernat Ordinarius loci vel Conferentia episcopalis.

Catholicus autem, similibus in rerum adiunctis, haec sacramenta
petere nequit, nisi a ministro qui Ordinis Sacramentum valide suscepit.

* Cfr. De Oecumenismo, n. 8.

56. Fratri a nobis seiuncto, intra celebrationem Sacrae Eucharistiae,
munus lectoris Sacrae Scripturae vel praedicatoris non est concedendum ;
qguod etiam dicendum est de Catholico in celebratione Sacrae Cenae vel
principalis cultus Verbi liturgici quae apud eiusmodi Christianos a
nobis seiunctos habentur. In ceteris actionibus, etiam liturgicis, exerci-
tium quarundam partium permitti potest, licentia Ordinarii loci prae-
habita et consentiente alterius Communitatis auctoritate.

57. Patrini munus, sensu liturgico et canonico acceptum, in Baptis-
matis et Confirmationis sacramentis exerceri non licet a Christiano
Communionis seiunctae, salvo praescripto numeri 48. Patrinus enim
non solum ut familiae cognatus vel ut amicus baptizandi vel confir-
mandi eius christianae educationis curam agit, sed etiam communi-
tatem fidei repraesentans neophyti fidei sponsor est. Pariter Catholicus
hoc munere, quod attinet ad membrum Communitatis seiunctae, fungi
nequit. Attamen, propter cognationis vel amicitiae rationes, Christia-
nus diversae Communionis, Christi fide imbutus, cum patrino catholico
(vel matrina catholica) admitti potest ut testis christianus huius baptis-
matis. Similibus in rerum adiunctis, Catholicus hoc munere fungi
potest erga membrum Communitatis seiunctae. His in casibus educa-
tioni christianae vigilandi obligatio per se pertinet ad patrinum (vel ma-
trinam) fidelem Ecclesiae vel Communitatis ecclesialis in qua infans
baptizatus est. Sedulo curent pastores ut fideles de ratione evangelica
et oecumenica huius normae edoceantur, ad omnem interpretationem
minus rectam vitandam.

58. In matrimonii catholici celebratione permittitur, ut Fratres a
nobis seiuncti munere testis « officialis » fungantur; quod dicendum
est etiam pro Catholico in matrimonio quod inter Fratres a nobis
seiunctos rite celebratur.

59. Catholicorum praesentia, quae per occasionem fit, in cultu litur-
gico Fratrum seiunctorum permitti potest iusta de causa, videlicet, ob
publicum officium vel munus, quod exercetur, cognationem, amicitiam
vel desiderium maioris cognitionis, conventum oecumenicum etc. His
in casibus, salvis iis, quae supra sunt dicta, Catholici non vetantur
aliquam partem habere in communibus responsis, hymnis, gestibus
illius Communitatis, cuius veluti hospites sunt, dummodo fidei catho-
licae ne contradicant. Quod, versa vice, de modo praesentiae Fratrum
seiunctorum in celebrationibus in ecclesiis catholicis dicendum est.

Haec participatio, in qua semper excluditur susceptio ipsius Eucha-
ristiae, illos ad aestimationem spiritualium divitiarum inter nos existen-
tium conducere debet simul ac separationum gravitatis magis conscios
reddere.

60. Ad participationem quod attinet in caerimoniis quae communi-
cationem sacramentalem non postulant, ministri aliarum Communio-
num qui caerimoniis intersunt locum dignitati suae congruentem, e
mutuo consensu, accipiant. Item, ministri catholici qui praesentes ad-
sunt caerimoniis apud alias Communiones celebratis vestem choralem
induere possunt, ratione habita consuetudinum localium.

61. Si Fratribus seiunctis desunt loca in quibus caerimonias suas
religiosas rite et digne celebrent, Ordinarius loci usum aedificii catho-
lici vel coemeterii vel templi concedere potest.

62. Curent moderatores scholarum et institutorum catholicorum ut
facultas detur ministris aliarum Communionum praestandi adiutorium,
spirituale et sacramentale, propriis fidelibus qui instituta catholica
frequentant. Quod adiutorium, pro rerum adiunctis, etiam intra aedi-
ficium catholicum dari potest ad normam numeri 61.

63. In nosocomiis et aliis institutionibus similibus quae a Catholicis
reguntur, curent moderatores, ut ministros Communionum seiunctarum
tempestive certiores faciant de praesentia eorum fidelium atque facul-
tas aegrotos visitandi necnon adiumentum spirituale et sacramentale
praestandi iisdem detur.

Praesens Directorium Summus Pontifex Paulus Pp. VI in Audien-
tia Secretariatu ad Christianorum unitatem fovendam, die 28 apri-
lis 1967 concessa, approbavit et auctoritate Sua confirmavit, et publici
iuris fieri iussit. Contrariis quibuslibet minime obstantibus.

Romae, die Ik maii 1967, dominica Pentecostes.

